
Ди къуэш республикэхэм

Гуауэр зыхащIэу

Нэхъыжьхэр зэхуашэс
Пхъэш Ашэмэз къулыкъум пэрыуващ

АДЫГЕЙ. Респуб-
ликэм и «Адыгей» 
къэрал телерадио-
компанием и уна-
фэ щIу ягъэуващ 
Пхъэш Ашэ мэз. 
К ъ э  р э ш е й - Ш э р -
джэ сым икIыу Ады-
гейм кIуа уна фэ-
щIыр, телевиденэм 
и гупым яригъэ-
цIыхуащ ВГТРК-м и 
урысей къэрал те-
лерадиокомпа нием 
и генеральнэ уна-
фэщIым и къуэдзэ – и щIыналъэ департаментым и 
унафэщI Сабитов Рифат. 

Пхъэшым ипэкIэ республикэ радиомрэ телевиденэмрэ я 
унафэщIу щыта ЖьакIэмыкъуэ Вячеслав а къулыкъум 
текIащ накъыгъэм и 31-м. Ар пIалъитIкIэ телерадиокомпа-
нием и унафэщIу щытащ, псори зэхэту илъэс 15-кIэ. 

Пхъэш Ашэмэз илъэс 42-рэ и ныбжьщ. Журналистикэм 
фIыуэ хещIыкI. «Къэрэшей-Шэрджэс», «Ставрополье» те-
лерадиокомпаниехэм я унафэщIхэм я къуэдзэу щытащ.

ЩIэуэ ягъэува унафэщIым хуэзащ Адыгейм и Iэтащхьэ 
КъумпIыл Мурат. Ар IэнатIэщIэм зэрыпэрыувамкIэ Пхъэ-
шым ехъуэхъуащ, мыхьэнэшхуэ зиIэ икIи жэуаплыныгъэ 
зыпылъ къалэным ехъулIэныгъэхэр щиIэну зэригуапэр 
жриIащ икIи тепсэлъыхьащ ВТРК-м и теле-радиопроектхэр 
Урысейм и лъэпкъхэм я щэнхабзэр, Адыгейм и къэрал 
бзэхэр хъумэным зэрыхуэунэтIам.

 
ХьэрычэтыщIэхэм зыщIагъакъуэ

К Ъ Э Р Э Ш Е Й -
ШЭРДЖЭС. Урысей 
экспорт центрым 
«МинводыЭкспо» 
г ъ э  л ъ э г ъу а п I э м 
щри гъэкIуэк Iащ 
КИФЩI-р нэгъуэщI 
щ I ы н а л ъ э х э м 
зэрадэлажьэм те-
ухуа зэIущIэ. 

Къэрэшей-Шэр-
джэсым къыбгъэ-
дэкIыу зэIущIэм хэ-
тащ КъШР-м эконо-
микэ зыужьыны-

гъэм кIэ и министрым и къуэдзэ – хьэрычэтыщIэ лэжьыгъэм 
зегъэужьынымкIэ, инвестицэ политикэмрэ проектхэр пхы-
гъэкIынымкIэ и департаментым и унафэщI Гочияев Мурат, 
КъШР-м и «Мой Бизнес» центрым и Iэтащхьэ Хъубий Ди-
анэрэ «Зыужьыныгъэм и корпорацэ» АО-м и унафэщIым и 
къуэдзэ Джашеев Маратрэ. 

«Къыхэдгъэщын хуейщ зи гугъу тщIы IэнатIэр щIына-
лъэхэм я экономикэм зиужьыныр къызэзыгъэпэщ, мыхьэ-
нэшхуэ зиIэ Iуэхуу зэрыщытыр. Абы къыдэкIуэу, Iэмал къа-
рет я продукцэхэм я фIагъым хагъэхъуэным зэпымыууэ 
кIэлъыплъыну, лъэщапIэщIэхэр къызэIуахыну», - щыжаIащ 
КъШР-м Экономикэ зыужьыныгъэмкIэ и министерствэм. 

Кавказ Ищхъэрэ таможнэ управленэм къызэритамкIэ, 
нэгъуэщI къэралхэм щIэупщIэ нэхъ щаIэщ химие промыш-
ленностым и продукцэм, щэкIхэм, абыхэм къыхэщIыкIа-
хэмрэ вакъэхэмрэ. Апхуэдэхэрщ Къэрэшей-Шэрджэсми 
нэгъуэщI щIыналъэхэм яхуригъашэр.

Апхуэдэу белджылы хъуащ КъШР-м и хьэрычэтыщIэхэм 
ящыщ куэд нэгъуэщI къэралхэм зэрадэлажьэр. Абыхэм за-
щIэгъэкъуэн мурадкIэ республикэм къыщызэрагъэпэщащ 
экспортыр дэIыгъынымкIэ центр (ЦПЭ). Ар хьэры чэ ты-
щIэхэм щIэгъэкъуэнышхуэ яхуохъу лъэныкъуэ зэмы лIэу-
жьы гъуэхэмкIэ.

УЭРДОКЪУЭ Женя.

КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№98 (24.536) 2023 гъэм шыщхьэуIум (августым) и 17, махуэку И уасэр зы тумэнщТхьэмахуэм щэ къыдокI

«Махуэку» Iэтауэ  ирагъэкIуэкIа 
шыгъажэшхуэ

3-нэ нап. 4-нэ нап.2-нэ нап. 3-нэ нап.

Сыт ЩIым 
къыщыщIар?

ЛIыгъэр  пасэм
къазэрыгурыIуэу  

щытар

Бгырыс  тхьэIухуд

4-нэ нап.

Къэбэрдей-Балъкъэр Рес-
публикэм и Iэтащхьэ КIуэ-
кIуэ Казбек шыщхьэуIум и 
14-м Мэхъэчкъалэ къыщы-
хъуа гузэвэгъуэм къыхэкIыу 
щыгъуэ псалъэкIэ захуигъэ-
защ Дагъыстэным и уна-
фэщI Меликов Сергей, да-
гъыс тэн цIыхубэм, абы хэ-
кIуэдахэм я Iыхьлыхэмрэ 
благъэхэмрэ. КIуэкIуэ Каз-
бек къыхигъэщащ цIыху 
куэ дым я гъащIэр зыхьа 
гузэ вэгъуэр КъБР-м щып-
сэухэм гущIыхьэ зэращы-
хъуар, ар зыхэзымыщIа зэ-
ры щымыIэр. «Къэбэрдей -
Балъкъэрым и цIыхубэми  
сэри къыдбгъэдэкIыу Да-
гъыстэным и Iэтащхьэ Ме-
ликов Сергей дыхуогузавэ, 
фэбжь зыгъуэтахэми щIэх 
зау жьыжыну, я узыншагъэр 
зэтеувэжыну дыщогугъ», – 
щыжиIащ КIуэкIуэ Казбек и 
щыгъуэ тхылъым.

ДАГЪЫСТЭНЫМ къиIукIа 
хъыбар жагъуэр щхьэжэ зы-
щы мыхъуа къэнакъым. ЩIы-
налъэхэм пэкIухэр щызэхашэ, 
фэбжь зыгъуэтахэм зэрадэ Iэ-
пыкъуну Iэмалхэр къалъыхъуэ. 
Апхуэдэу Къэбэрдей-Балъ-
къэр ми щыгъуэ зэIущIэхэр 
щекIуэкIащ. Бэрбэч ХьэтIутIэ 
и цIэр зезыхьэ Къэбэрдей-
Балъ къэр къэрал университе-
тым и гупэм гузэвэгъуэр зы-
лъэIэсахэм ядэщыгъуэу ап-
хуэ  дэ пэкIу щызэхэтащ, 
 нэ щIэб жьэм хэкIуэдахэм пап-
щIи шэху уэздыгъэхэр щыпа-
гъэнащ.

Абы хэтащ КъБР-м лъэпкъ 
Iуэхухэмрэ жылагъуэ пэхуэ-
щIэхэмкIэ и министр КIура-
шын Андзор, КъБР-м щIалэ-
гъуалэ IуэхухэмкIэ и министр 
Лу Азэмэт, КъБР-м егъэ джэ-
ныгъэмрэ щIэныгъэмкIэ и 
министрым и къуэдзэ Мокаев 
Ашэмэз, КъБР-м бжыгъэ-
рылъанэ зыужьыныгъэмкIэ и 

министр Ащхъуэт Ислъам, 
КъБКъУ-м кадрхэмрэ лэжьы-
гъэхэр къызэгъэпэщынымкIэ 
и проректорым и къалэнхэр 
зыгъэзащIэ ГъукIэпщокъуэ 
Му рат, университетым и уна-
фэщI гупым хэтхэр, студент 
зэгухьэныгъэхэм я лIыкIуэхэр.

Дагъыстэным щыпсэу 
лъэпкъ хэм зэрадэщыгъуэр 
къыхэщу пэкIур къызэIузыха 
ГъукIэпщокъуэ Мурат къыхи-
гъэщащ къэхъуар зэрыщIэщ-
хъушхуэр, цIыху куэд зыхэкIуэ-
да къэхъукъащIэр зыхэзы-
мыщIа зыри зэрыщымыIэр. 
«МафIэм и гъунэгъу лыр ма-
жьэ, жаIэ. Зы лъахэ ды щып-
сэууэ, зы хэгъэгу дызэдису, 

Дагъыстэным нобэ къыщы-
хъуар гущIыхьэ тщымыхъун-
кIэ Iэмал иIэкъым. ЦIыху гъа-
щIэм нэхъ лъапIэ щыIэкъым. 
Унэм къыщIэкIа уи Iыхьлым 
къимыгъэзэжыныр гузэвэ-
гъуэш хуэщ, ари узыпэмыплъа 
къэхъугъэ бзаджэм хэкIуа-
дэу. Зи цIыху хэкIуэда дэтхэнэ 
зыми, зэры-Дагъыстэну да-
хуощыгъуэ, я гуауэр ди гуауэу 
къыдолъытэ», – жиIащ 
 ГъукIэпщокъуэ Мурат.

КъБР-м лъэпкъ Iуэхухэмрэ 
жылагъуэ пэхуэщIэхэмкIэ и 
министр КIурашын Анзор и 
псалъэм къыхигъэщащ гузэ-
вэгъуэр зытепсыхахэм псэкIэ 
зэращIыгъур, щIэгъэкъуэн 

яхуэхъунуи зэрыхьэзырыр. 
«Гуа уэщ икIи жагъуэщ пщIы 
бжыгъэкIэ цIыху кIуэдауэ зэ-
хэп хыныр. Дагъыстэным къы-
щыхъуар зи гуIэгъуэр абы 
щыпсэухэм я закъуэкъым, ар 
дэри ди нэщхъеягъуэщ. Хэ-
кIуэдахэм увыIэпIэ дахэ Тхьэм 
къарит, хэщI зыгъуэтахэм 
шы Iэныгъэ яIэну, фэбжь 
хэзы хахэм щIэх заужьыжыну 
ди гуапэщ», – жиIащ мини-
стрым.

УФ-м ЩытыкIэ къызэрымы-
кIуэ хэмкIэ и министерствэм 
хъыбар къызэритамкIэ, авто-
машинэхэр щызэрагъэпэ-
щыж IуэхущIапIэм къыщы-
щIэна мафIэсым зиубгъури, 
АЗС-мкIэ зидзащ, абы иужь-
кIэ макъышхуэ ищIу щIыда-
гъэ къэплъар къэуащ. Иужь-
рейуэ къызэралъытамкIэ, ма-
фIэсым цIыху 35-рэ хэкIуэ-
дащ, абы щыщу 3-р сабийт. 
ЦIыху 80-м нэблагъэм фэбжь 
зэмылIэужьыгъуэхэр хахащ. 
А бжыгъэм щыщу 67-р сыма-
джэщхэм нагъэсащ.

Къэралым и сымаджэщ нэ-
хъыфIхэм я IэщIагъэлIхэр 
пIа лъэ кIэщIым Дагъыстэным 
къэсащ, къелахэм я щыты-
кIэм елъытауэ, хуащIэфынур 
зэхагъэкI, Мэзкуу дэт сыма-
джэщхэм Iэмалыншэу нэ-
гъэсын хуей нэхъ хьэлъэхэм я 
Iуэху зыIутыр къахутэ.

ПэкIум хэтахэм къызэра-
гъэпэща утыкум дунейм ехы-
жахэм дакъикъэкIэ щахуэщы-
гъуащ, удз гъэгъахэр щызэт-
ралъхьащ, шэху уэздыгъэхэр 
щыпагъэнащ.

ШУРДЫМ Розэ.

Урысей Федерацэм и хэгъэгу 87-м щыщу 
щIалэгъуалэ минитI Псыхуабэ щызэхуа-
шэсынущ. А Iуэхур къызэрегъэпэщ «Рос-
молодежь.События» агентствэм. Егъэджа-
кIуэмрэ унэтIакIуэмрэ я илъэсым траухуа 
зэхыхьэм егъэджакIуэ нэхъыфIхэм я лэ-
жьы гъэм къыщагъэсэбэп Iэмалхэм щы-
тепсэлъыхьынущ. 

ЩIАЛЭГЪУАЛЭР егъэджакIуэ IэщIагъэм 
драгъэхьэхын папщIэ щIапхъэм и гугъу ща-
щIынущ мыбдеж. Иджырей щIэблэр зэрагъа-
сэм, зэрырагъаджэм, я щIэныгъэм зэрыха-
гъахъуэм и хэкIыпIэу щапхъэ хъуахэм «Мэшы-
къуэ» щIэныгъэ IуэхущIапIэм щеплъынущ. 

«Сабиигъуэ» лэжьэгъуэр (сменэ) къыщы зэ-
Iуахым (илъэс 14 - 17 ныбжьым итхэращ ира-
гъэблэгъар) хэтащ Ставрополь щIыналъэм и 
Правительствэм и унафэщIым и къуэдзэ, фи-
нансхэмкIэ министр Калинченкэ Ларисэ, 
«Росмолодежь»-м къызэригъэпэщ зэIу-
щIэхэм я Фе де ральнэ дирецкэм и унафэщI 
Ан тоновэ Екатеринэ, «Знание» урысейпсо 
зэгу хьэныгъэм и унафэщIым и къуэдзэ, 
«Мэшыкъуэ» щIэныгъэ IуэхущIапIэм и уна-
фэщI Сериков Антон, Кавказ Ищхъэрэм и 
къэ рал къулыкъущIапIэхэм я лIыкIуэхэр. 

 УФ-м и Президент Путин Владимир «Мэшы-
къуэ» зэхыхьэм хэт щIалэгъуалэм зэрызахуи-
гъазэм къеджащ Калинченкэ Ларисэ: «Егъэ-
джакIуэмрэ унэтIакIуэмрэ я илъэсым Мэшы-
къуэ щызэхуэсащ егъэджакIуэ ныбжьыщIэ-
хэр, школ кIуэгъуэ ныбжьым нэмысахэм 
ядэ лажьэ IэщIагъэлIхэр, студентхэр. Фэ псо-
ми мыхьэнэшхуэ зиIэ Iуэху иным, къыдэкIуэтей  
щIэблэр гъэсэным, егъэджэным зыхувогъэ-
хьэзыр. Ауэ гъуэгуанэ гугъущ къыфпэ щы-
лъыр, сыт щхьэкIэ жыпIэмэ, щIэныгъэ куу, 
егъэджэныгъэмкIэ зэфIэкI фиIэн зэры хуейм 
имызакъуэу, акъыл ин, шыIэныгъэ фхэлъын 
хуейщ. Мы зэхыхьэм нэхъы жьыфIхэм фа-
щыIущIэу абыхэм я чэнджэщ зэхэфхыну Iэ-
мал фиIэнущи, ар, шэч хэмылъу, къыфхуэщ-
хьэпэнущ. Фи гъэсэнхэр узыншэу, губзыгъэу, 

Лъэпкъхэр щхьэхуэ-щхьэхуэу псэуркъым икIи ахэр 
щызэхэскIэ икъукIэ мыхьэнэшхуэ иIэщ зэгурыIуэу зэдэ- 
гъуэгурыкIуэным. А Iуэхурщ зытеухуауэ щытынур Кав-
каз Ищхъэрэм ис лъэпкъхэм я нэхъыжьхэм я зэгухьэны-
гъэм къызэригъэпэщыну зэхуэсыр. Ар Владикавказ 
 къалэм шыщхьэуIум и 19 - 20-хэм щекIуэкIынущ. 

КЪЫЗЭГЪЭПЭЩАКIУЭХЭР щогугъ щIыналъэм жылагъуэ  
- политикэ щытыкIэр щегъэфIэкIуэнымрэ лъэпкъ гупсысэ 
хэха гъэбелджылынымкIэ мы зэхыхьэр сэбэп хъуну.

Къэбэрдей-Балъкъэрым къыбгъэдэкIыу, зэхуэсым кIуэ-
нущ республикэм и  жылагъуэ лэжьакIуэ нэхъ пажэу 6. Абы-
хэм ящыщщ   Политикэ залымыгъэ зрахахэм я зэгухьэны-
гъэм и Къэбэрдей-Балъкъэр щIыналъэ къудамэм и уна-
фэщI Щыхьмырзэ Маркс. Абы къызэрилъытэмкIэ, зэхуэсыр 
ирагъэкIуэкIыну игъуэ хъуащ икIи ар IэмалыфIщ лъэпкъ 
зэхущытыкIэхэм мы зэманым хэлъ гугъуехьхэр къэгъэнэ-
Iуэнымрэ абыхэм я хэкIыпIэхэм зэгъусэу егупсысынымкIэ. 
Лъэпкъхэр зэрызэхущытым куэдкIэ елъытащ щIыналъэм,  
къэралым я Iуэхур зыхуэдэнур. 

Зэхыхьэм щытепсэлъыхьынущ Кавказ Ищхъэрэм и жыла-
гъуэ-политикэ гъащIэм епха Iуэхухэм, лъэпкъхэр нобэрей 
гъащIэм зэрыхэт щIыкIэм. 

Щыхьмырзэм зэрыжиIамкIэ, зэхуэсым и къалэн нэ-
хъыщхьэхэм ящыщынущ анэдэлъхубзэхэр, лъэпкъ хаб-
зэхэр хъумэным ехьэлIа упщIэхэр къэIэтынри Кавказ Ищ-
хъэрэм щызекIуэ щэнхабзэ хъугъуэфIыгъуэхэм нэхъыбэ 
щыгъэгъуэзэным теухуауэ щIапхъэри.

КЪАНЩАУЭ Мэлычыпхъу.

хэкупсэу, къыщалъхуа щIыналъэм хуэпэжу 
къэвгъэтэджынымкIэ фхузэфIэкI къэвмыгъа-
нэ», - псалъэхэр итт абы. Путин Владимир щIа-
лэгъуалэм къехъуэхъуащ я мурадхэм лъэIэсы-
ну, ехъулIэныгъэ щымыщIэну. 

Ставрополь щIыналъэм и губернатор Вла-
димиров Владимир къыбгъэдэкIыу Калин-
ченкэ Ларисэ къызэхуэсахэм ехъуэхъуащ.

«Фэ фи мурадхэр зэрызыIэрывгъэхьэфым 
елъытащ ди къэралым и къэкIуэнур. Дэ дыху-
щIэкъуащ мы зэхыхьэм фызэрыщыгугъ псо-
ри щывгъуэтыну - ар ныбжьэгъущIэ, щIэны-
гъэ, щIэщыгъуагъ ирехъу. Мыбдеж псори 
зэлъытэжар фэращ. ФефIэкIуэну си гуапэщ», 
- итт а тхыгъэм. 

Антоновэ Екатеринэ щIалэгъуалэр ерыщу, 

емызэшу лэжьэну къыхуриджа иужь, «Росмо-
лодёжь» агентствэм къызэригъэпэщ нэ-
гъуэщI зэхыхьэхэми хэтыну иригъэблэгъащ.

- ЕгъэджакIуэу лажьэхэм, а IэщIагъэм хуе-
джэхэм уадэлэжьэну, уадэгъуэгурыкIуэну 
икъу кIэ тыншщ икIи гуапэщ. «Мэшыкъуэ» 
зэхы хьэм илъэс къэс фыхэтыну фыкъыдогъэб-
лагъэ, сыт хуэдэ Iуэху къефхьэжьэми, «Мэшы-
къуэ» щIэныгъэ IуэхущIапIэм зыкъыфщIигъэ-
къуэнущ. Мы зэхыхьэр къэзгъэсэбэпу, ЩIалэ-
гъуалэм я дунейпсо зэхыхьэми фезгъэблэ-
гъэнут. Ди къэралым хуэдэу щIалэгъуалэм я 
мурадыр гъащIэм хапщэнымкIэ Iэмал нэ-
хъыбэ щагъуэт, грант дэIэпыкъуныгъэ инхэр 
зрат, зэIущIэ гъэщIэгъуэнхэр щрагъэкIуэкI 
нэгъуэщI зы къэрали зэрыщымыIэр 2024 

гъэм нэрылъагъу ищIынущ. АбыкIи егъэ-
джакIуэ щIалэгъуалэр сэбэп къытхуохъу. Фи 
лэжьыгъэм фыщехъулIэну си гуапэщ», - 
жиIащ къэпсалъэм.

Гур хагъахъуэрт Сериков Антон щIалэгъуа-
лэм зэрызахуигъэза псалъэхэми.

«ЗэфIэкI дахэ, гупсысэкIэ гъэщIэгъуэн зиIэ 
ди щIалэгъуалэм сэлам гуапэ фызох. ЦIыху 
зыгъасэхэм – къэралым и пщэдейрей махуэр 
фи IэмыщIэм илъщ. ЕгъэджакIуэм и къарур, 
и зэфIэкIыр инщ. IэщIагъэ псоми я щхьэщ 
егъэджакIуэ IэщIагъэр».

«Мэшыкъуэ» щIалэгъуалэ зэхыхьэхэр ира-
гъэкIуэкIын зэрыщIадзэрэ мы гъэм илъэс 14 
мэхъу, абы къыхэкIыу, ар къыщызэIуахым 
«Мэшыкъуэм» паспорт иратащ. Урысейм и хэ-
гъэгу псори къызэщIиубыдэу гу теплъэ зиIэ 
шар уэгум ираутIыпщхьащ.

Мы зэхыхьэр къызэгъэпэщыным я гуащIэ 
халъ хьащ УФ-м ЩIэныгъэмкIэ, Егъэджэны-
гъэм кIэ и министерствэхэм, «Япэ итхэм я 
уры сейпсо зэщIэхъееныгъэм», «Знание» 
 урысей зэгухьэныгъэм, УФ-м и Президентым 
деж сабийм и хуитыныгъэр хъумэнымкIэ 
щыIэ упол номоченнэм къыдэлажьэхэм, нэ-
гъуэщI хэми.

ЩIалэгъуалэ зэхыхьэр тIууэ гуэшауэ щыты-
нущ - «Сабиигъуэр» шыщхьэуIум и 12 - 19-хэм 
зэ хэтынущ, ар лэжьэнущ «ЕгъэджакIуэм и зэ-
фIэкI», «Iэзагъэ», «IэщIагъэм къыхуигъэщIа», 
«Къару къыпхэзылъхьэ», нэгъуэщIхэми теу-
хуауэ. ЕтIуанэ зэхыхьэр «ЩIалэгъуэ» фIэщы-
гъэм щIэту шыщхьэуIум и 19 - 26-хэм зэхэты-
нущ. Ари Iуэхугъуэ гъэщIэгъуэнхэм, нобэрей 
махуэм пэджэжхэмкIэ гъэнщIауэ щытынущ. 

Мыгъэрей щIалэгъуалэ зэхыхьэм хэтынур 
егъэ  джакIуэхэмрэ унэтIакIуэхэмрэщ, а Iуэху-
хэмкIэ щIэныгъэлIхэрщ, библиотекэм и лэ жьа-
кIуэхэрщ, еджапIэ нэхъыщхьэхэмрэ ку рыт -
хэмрэ щеджэхэрщ, егъэджакIуэ-блогер хэрщ , 
балигъ ныбжьым нэмысауэ илъэс 14-17-хэм 
итхэу егъэджакIуэ хъуну щIэ хъуэп с хэрщ.

ЩОМАХУЭ Залинэ.

«Мэшыкъуэ-2023» зэхыхьэм

ЗЭIУЩIЭМ щытепсэлъы-
хьащ «Iуащхьэмахуэ» зы-
гъэпсэхупIэм зиужьыным 
хуэгъэзауэ ирагъэкIуэкI 
Iуэхухэм. Мы зэманым абы 
къыщызэрагъэпэщ лы жэ-

     «Iуащхьэмахуэ»
зыгъэп сэхупIэм къыпэплъэхэр

кIэ къыщажыхьыну щIы-
пIэщIэхэр. Хым и щхьэкIэ 
метр 3500-кIэ щыIэ лъага-
пIэм EL3 кIапсэ гъуэгухэр 
щаухуэ, куэд мыщIэу абы-
хэм я фIагъыр къыща-

пщытэ лэжьыгъэр ира-
гъэкIуэкIынущ. Иджыри зы 
гъуэгум - ЕL6-м – ухуэны-
гъэхэр щрагъэкIуэкI. Ахэр 
хьэзыр ящIынущ 2023 гъэм 
и кIэ пщIондэ. Апхуэдэу и 
гугъу ящIащ дызыхуэкIуэ 
щIымахуэ лъэхъэнэм ма-
шинэхэм папщIэ гъэувыпIэ 
щIыным, зыгъэпсэхупIэм 
логистикэм зэрызыщра-

гъэужьыным. Лъэсу къэ-
зыкIухьыну зыфIэфIхэм па-
пщIэ лъагъуэщIэхэр къы-
зэрагъэпэщынущ. Къищы-
нэмыщIауэ, къыхагъэщащ 
турист объектыщIэхэр ухуэ-
нымкIэ, лыжэкIэ къыща-
жыхь щIыпIэхэм къыхэгъэ-
хъуэнымкIэ щыIэ хэкIы-
пIэхэр.

ЗэIущIэм хэтхэм жаIащ 
«Iуащхьэмахуэ» зыгъэп-
сэхупIэм адэкIэ иIэну зыу-
жьыныгъэр, нобэ туризмэм 
псынщIэу зэрызиужьыр 
къэплъытэмэ, щIыналъэм 
игъуэтыну зэIузэпэщыгъэм 
и хэкIыпIэ нэхъыщхьэу зэ-
рыщытыр. «Iуащхьэмахуэ» 
и инфраструктурэм зэры-
зиужьым, турист хьэп-
шыпыщIэхэм къазэрыхэ-
хъуэм я фIыгъэкIэ абы гъэ 
псом зыплъыхьакIуэхэр 
 кърешалIэ.

«Иджыпстуи, шыщхьэуIу 
мазэм, мыбы туристрэ хьэ-
щIэу къекIуалIэр апхуэдиз-
кIэ куэдщи, зыгъэпсэхупIэм 
и кIапсэ гъуэгур къэзы-
гъэсэбэпхэм я бжыгъэр ма-
хуэм цIыху мини 4,5-м 
ноблагъэ, ар щIымахуэ лъэ-
хъэнэм зыщызыгъэпсэ ху-
хэм нэхърэ фIыуэ нэ-
хъыбэщ», - жиIащ КIуэкIуэ 
Казбек.

КъБР-м  и Iэтащхьэмрэ   
Правительствэмрэ 

я пресс-IуэхущIапIэ.

КъБР-м и Iэтащхьэ КIуэ кIуэ Казбек Москва щыIу-
щIащ УФ-м экономикэ зыу жьыныгъэмкIэ и мини-
стрым и къуэдзэ Назаров Сергейрэ Кавказ. РФ-м и ге-
неральнэ унафэщI Юмшанов Андрейрэ.

ЗэIущIэ

ТхылъыщIэ

Зыгъэхьэзырар
ЩХЬЭЩЭМЫЩI Изэщ.

Дунейм
щыхъыбархэр

Дунейр  къэкIухьи,  уи  унэ  ихьэж.
Лъэпкъ Iущыгъэ:

Урысейм и закъуэ мы -
хъуу, дуней псом щызы-
хащIащ мы гъэр псыдзэрэ 
дыгъэ жьэражьэкIэ къы-
зэрытщымысхьынур. Кли-
матологхэм зэрыжаIэмкIэ, 
тхы дэм и кIыхьагъкIэ цIы-
хум илъэгъуакъым апхуэдэ 
хуабэ, хуабагъэм я рекорд-
хэри къратхыкIыжын хуей 
хъуащ. Сыт абы щхьэусы-
гъуэ хуэхъуар, дауэ ар къы-
зэрыдэфыкIыжынур, дауэ 
зыщытхъумэну?

ДИ къэралым и гугъу 
 пщIы мэ, ар апхуэдизкIэ ин-
щи, зы щIыпIэр дыгъэм къы-
щрижьыкIым деж, нэгъуэщI 
щIыпIэр уэлбанэм ехьыж. 
Псалъэм папщIэ, мэкъуауэ-
гъуэм и 6-м Омск апхуэдиз -
кIэ хуэбати, градус 37-м нэ-
сат. Апхуэдэ а къалэм дэсхэм 
1939 гъэ лъандэрэ ялъэгъуа-
тэкъым. Новосибирск облас-
тым градус 39-рэ хуабагъэ 
жыхуаIэр ягъэунэхуащ! Илъэ-
сищэм щIегъу а щIыналъэм 
дыгъэ жьэражьэ зэрыщамы-
лъэгъуарэ. Ярославль об-
ластыр нэгъуэщI дуней къы-
щыхутам хуэдэт… Абы граду-
си 2 щIыIэу иIыгъащ а лъэ-
хъэнэм, Иркустк областым 
щыщ Тайшет къалэм уэс 
 къыщесащ! ТхьэмахуитI дэкI-
ри, цIыхухэм къэхъур къагу-
рымыIуэу, дунейм и щыты-
кIэм зэуэзэпсэу зыкъы зэ-
ридзэ кIащ: дыгъэм илып-
щIыным нэсауэ хуабэм иукI 
щIыпIэхэм щIыIэр къытеуат, 
уэтI псы тIымрэ уэсымрэ игъэ-
диижауэ, псыдзэм ихьу. 

ЛIо къыщыщIар мы гъэ 
 гъэмахуэм-тIэ?

Росгидрометым и щIэны-
гъэ унафэщI Вильфанд Ро-
ман зэрыжиIэмкIэ, ар дуней 
псом и хуабагъэр зэрыдэ-
кIуеям и Iэужьщ икIи ап-
хуэдэущ дяпэкIэ зэрыщыты-
нур. 

Илъэс 20 хуэдикIэ узэIэ бэ-
кIыжмэ, еджапIэ нэхъыщ-
хьэм дыщыщIэсым, щIыуэ-
псыр хъумэнымкIэ КъБКъУ-м 
и къудамэм дыщыхурагъа-
джэу щытащ зэгуэр апхуэдэ 
къэхъунымкIэ шынагъэ зэры-
щыIэм, ауэ апхуэдэ дыдэу 
псынщIэу къытлъэщIыхьэн 
ди гугъакъым. Ди егъэджа-
кIуэхэм зэрыжаIэмкIэ, цIыхур 
щIыуэпсым «зэрыкIуэцIытIы-
хьым», лей зэрырихым, 
 хьэуам, псым, щIым зэрыщы-

IуэхущIапIэхэр 
къызэрагъэпэщ

Урысей Федерацэм и 
щIыналъэщIэхэр егъэ фIэ-
кIуэным хуэунэтIа лэжьы-
гъэхэр жыджэру ира-
гъэкIуэкI. ЦIыхухэм я псэу-
кIэр хуэм-хуэмурэ зэIузэ-
пэщ мэхъуж. Абы папщIэ 
Iуэхугъуэ пыухыкIахэр щы-
зэфIагъэ кIащ щIыналъэ-
хэм узын шагъэр хъумэ-
нымкIэ я Iэ натIэхэми.

«УФ-м и щIыналъэщIэхэм 
я медицинэ IэнатIэхэр зэ-
фIэгъэувэжынымкIэ лэжьы-
гъэшхуэ ягъэзэщIащ ухуа-
кIуэхэм. Зэрагъэпэщыжахэ-
ри щIэуэ яухуахэри зэхэту           
мы зэманым ирихьэлIэу 
хьэзырщ IуэхущIапIэ 98-рэ. 
Мы гъэм и кIэ пщIондэ 
иджыри зэфIагъэувэжыну 
икIи яухуэну я мурадщ ме-
дицинэ объекту 136-рэ», - 
жиIащ Урысей Федерацэм 
узыншагъэр хъумэнымкIэ и 
министр Мурашкэ Михаил. 

Министрым къыхигъэ -
щащ «Узыншагъэр хъумэн» 
лъэпкъ проектыр зэрагъэ-
защIэ илъэсищым къриу-
быдэу медицинэ IуэхущIа-
пIэу мини 4-м щIигъу къы-
зэрызэIуахар. «Иджыпсту яу-
хуэ сабий сымаджэщу 21-рэ, 
лышх узыфэхэм щеIэзэ 
 диспансеру 17. Къищынэ мы-
щIауэ, 2023 гъэм и кIэух 
пщIондэ узыншагъэр хъу-
мэнымкIэ IэнатIэм и Iуэху-
щIапIэ мин 1,2-рэ къызэд-
гъэпэщыну ди гугъэщ», - 
дыщIигъужащ министрым.

Банан
къыщагъэкI

Къэзахъстаным мэкъу-
мэш хозяйствэмкIэ и ми-
нистерствэм и пресс-Iуэху-
щIапIэм къызэритамкIэ, 
«GenGroup Qazaqstan» 
тырку компанием респуб-
ликэм и Туркестан хэгъэгум 
бананхэр къыщигъэкIын 
щIидзащ.

ТЫРКУ компанием щIы-
налъэм щиухуащ гектари 
5,3-рэ къызэщIэзыубыдэ 
 хуабэщ икIи банан жыгхэр 
щыхисащ. Пхъэщхьэ мы щ-
хьэм и лIэужьыгъуэр Къэ-
захъстаным и дуней щыты-
кIэм езэгъыну къыхахащ.

Министерствэм къит хъы-
бархэм къызэрыхэщымкIэ, 
зэман гъунэгъум хуабэщым 
иджыри гектари 5 къыхагъэ-
хъуэнущ, псори зэхэту илъэ-
сым абы къыщрахьэлIэжы-
нущ банан тонн миным 
нэблагъэ. Мази 6 - 8 хуэдэ 
дэкIмэ, банан жыгхэм къа-

ЩIалэгъуалэ
театрхэм  яхуэгъэзауэ

КъБКъУ-м и «Занавес» 
студент театрыр хэтынущ 
«Знание» урысейпсо зэгу-
хьэныгъэм зэпэIэщIэу ири-
гъэ кIуэкI «Театр лэжьыгъэ 
нэхъыфI» зэпеуэм. Зэхьэ-
зэхуэм зи зэфIэкI щеп лъы-
жынухэм хуагъэлъагъуэ 
 Искалиевэ Гульнарэ и 
 «Трудный экзамен» пьесэр 
ягъэуву ягъэлъэгъуэну икIи 
а видеор къэпщытакIуэ гу-
пым хэтхэм хуагъэхьыну. 

КъБКъУ-м и пресс-Iуэху-
щIапIэм хъыбар къызэрыди-
гъэщIамкIэ, «Трудный экза-
мен» пьесэр щытекIуащ 
«Зна ние. Театр» щIалэгъуалэ 
зэпеуэм. Ар зытхар Астра-
хань щIыналъэм и диспетчер 
управленэм и IэщIагъэлI нэ-
хъыщхьэщ, ауэ зэрыцIыкIу рэ  
художественнэ ли тературэм 
дехьэх. Курыт еджапIэм эк-
замен зэрыщатыр и щап-
хъэу, лэжьыгъэм къыщыгъэ-
лъэгъуащ уи щIэныгъэм зэ-
пымыууэ зэрыхэбгъэхъуэ-
ным ухущIэкъун, унэтIыныгъэ 
куэдым зыщыбужьын зэры-
хуейр. Iуэхум и лауреат хъуа-
хэм Iэмал яIэщ дэтхэнэ 
 щIыналъэми и утыкушхуэм 
 з ы к ъ ы щ а г ъ э л ъ э г ъу э н у . 
 Гран-при саугъэтыр зыхуа-
гъэфащэм Москва и театрым 
мы гъэ бжьыхьэм и лэжьы-
гъэр щигъэлъэгъуэнущ. 

«Знание» урысейпсо зэгу-
хьэныгъэм и унафэщI Дре-
валь Максим къызэрилъы-
тэмкIэ, студент театрхэм я 
 артистхэм я лэжьыгъэр 
щхьэпэнущ  щIалэ гъуалэм 
зау зэщIынымкIэ, я упщIэхэм 
жэуап ягъуэтынымкIэ.

«Занавес» студент театрым 
и художественнэ унафэщI 
Дохъушокъуэ Мадинэ жиIащ 
пьесэр зэпкърыхыным я 
гупыр и ужь зэрихьар. 

- Дэ тхуэдэ щIалэгъуалэ 
 театрхэм хьэрхуэрэгъу да-
зэрыхуэхъуфыр къэт щIэну  
тфIэгъэщIэгъуэнщ, - жеIэ 
абы. - Спектаклым гъэсэны-
гъэ мыхьэнэшхуэ иIэщ. Курыт 
еджапIэр къэзыух еджа кIуэм 
къыпэщылъщ зыхуеджэну 

пыкIахэр япэу кърахьэлIэ-
жынущ. КъищынэмыщIауэ, 
а хуабэщхэм къыщагъэкIыну 
я мурадщ бэдрэжанрэ мэ-
ракIуэIэрысэрэ.

ШыщхьэуIум и 17,
махуэку

1771 гъэм Екатеринэ ЕтI-
уанэм и указкIэ Къэбэрдей 
цIыхубэм Щытхъу тхылъ 
 къратащ.

1922 гъэм къалъхуащ 
Мысырым щыщ къэрал, 
жылагъуэ лэжьакIуэшхуэ, 
мамырыгъэр хъумэнымкIэ 
Дунейпсо Ленин саугъэтыр 
зрата Мохи-эд-Дин (Жэм-
бей) Хъалид.

1928 гъэм къалъхуащ фи-
лологие щIэныгъэхэмкIэ док-
тор, АКъУ-м и профессор, 
КъШР-м щIэныгъэхэмкIэ 
щIыхь зиIэ и лэжьакIуэ 
Тхьэркъуахъуэ Инус.

1946 гъэм къалъхуащ фи-
лософие щIэныгъэхэмкIэ 
доктор, КъШКъУ-м и про-
фессор, КъШР-м щIэны-
гъэхэмкIэ щIыхь зиIэ и лэ-
жьакIуэ, ЩIДАА-м и акаде-
мик Абдокъуэ Станислав.

1952 гъэм къалъхуащ 
тхыдэ щIэныгъэхэмкIэ док-
тор, КъБКъУ-м и профессор 
Куэш Мырзэбэч.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
30 - 32-рэ, жэщым  градус 20 
- 25-рэ щыхъунущ.

ШыщхьэуIум и 18,
мэрем

Урысейм щагъэлъапIэ 
 Географым и махуэр

1941 гъэм КъБР-м тхьэма-
хуэ щIыхьэху щекIуэкIащ. 
Абы хэтахэм къалэжьа сом 
мин 300-р Зыхъумэжыны-
гъэм и фондым халъхьащ.

1934 гъэм къалъхуащ Со-
циалист Лэжьыгъэм и ЛIы-
хъужь Аттоев Сэлихь.

1949 гъэм къалъхуащ къэ-
рал лэжьакIуэ, генерал-лей-
тенант Ешыгуауэ Руслан.

1950 гъэм къалъхуащ 
усакIуэ, КъБР-м щэнхабзэм-
кIэ щIыхь зиIэ и лэжьакIуэ 
Вындыжь Марие.

1957 гъэм къалъхуащ 
 мэкъумэш щIэныгъэхэмкIэ 
доктор, прунж гъэкIыным 
елэжь щIэныгъэ центрым и 
унафэщI Хъурум Хьэзрэт.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм   градус 
30 - 31-рэ, жэщым градус 20 - 
24-рэ щыхъунущ.

Сыт ЩIым къыщыщIар?

мысхьым и Iэужьщ ар икIи 
цIыхум и щыIэкIэ-псэукIэм 
икIэщIыпIэкIэ кIэлъып лъы-
жын щIимыдзэмэ, щIым и 
зэхуэдитIыр дыгъэм исыжы-
ну, адрейр а дыгъэм къи-
гъэвыжа псым итхьэлэну 
жаIэрт. Иджы мис. Пэжу 
къыщIэкIащ. 

Климатолог Киселев Анд-
рей зэрыжиIэмкIэ, дунейм и 
щытыкIэр зэлъытар хьэуа 
къэбэкхъам и закъуэкъым, ар 
Iуэхугъуэ куэду зэхэлъщ:

- Псалъэм папщIэ, гидро-
логие циклым зехъуэж: ба-
дзэуэшхым ипIэкIэ уэлба-
нэшхуэ мэхъу. ЩIыпIэ-щIы-
пIэ кIэ уэшхыр куэд мэхъу, 
 нэгъуэщI щIыпIэкIэ уэгъущ. 
Абы и закъуэ мыхъуу, дуней-
псо хымрэ атмосферэмрэ 
къыщекIуэкI Iуэхугъуэхэми 
захъуэж. Ар къызэрыгуэкI 
цIы хум зыхищIэркъым, илъа-
гъуркъыми, къыгурыIуэр-
къым зищIысыр. Ди жагъуэ 
зэрыхъунщи, дяпэкIи, илъэс 
къэс дунейм и хуабагъэм 
 хэхъуэ зэпыту кIуэнуращ. 
ЦIыхум и узыншагъэм зэры-
кIэригъэхум хуэдэу, жьэ ра-
жьэр экономикэми жьэ-
хэуэнущ. Сыт дымыщIами,   
ар къытхуэгъэувыIэжыну-
къым. Къыхэгъэщыпхъэщи, 
нобэкIэ ди нэгу щIэкI щIыуэпс 
насыпыншагъэ псори цIы -
хум и IэдакъэщIэкIщ. ЩIым 
гъэсыныпхъэ бжыгъэншэхэр 
къызэрыщIэтхым, ар щыд-

гъэскIэ уэгум ихьэ, гынкIэ 
гъэнщIа Iугъуэм къыхэкIа 
 хуабэщ дызукIыжыр. Сыту 
жыпIэмэ, щIым къытепсэ ды-
гъэм игъэзэжу хьэршым 
ихьэжын хуейт. Дэ хьэуар 
апхуэдизкIэ фIей тщIащи, 
абы хуабэр кIуэцIрымыкIы-
жыфу щIым къытонэ. Апхуэ-
дэ къызэрыхъунури, ди Iэу-
жьым дызэрытекIуэдэжыну-
ри щIэныгъэлIхэм жаIэ зэ-
пыту нобэм дыкъэсащ, - жеIэ 
абы. 

NASA-мрэ Евросоюзым и 
IуэхущIапIэхэмрэ ар дыдэрщ 
жаIэр. Абыхэм къызэраху-
тамкIэ, дунейр нэхъри хуабэ 
хъун щыщIидзар 2014 гъэрщ. 
А лъэхъэнэм щIэныгъэлIхэм 
я гугъат цIыхум зэи имы-
лъэгъуауэ 2016 гъэр хуабэ 
 хъуну. Ауэ, къызэрыщIэкIам-
кIэ, кIуэ пэтми нэхъ Iей мыхъу-
мэ, зыкIи нэхъыфI хъужыну 
гугъэ щыIэкъым. Псалъэм 
 папщIэ, Испанием, Фран-
джым, Италием, Ватикан 
 43-рэ щиIыгъащ! Сардинием 
- 45-рэ, Сицилием - 48,8-рэ. 
Апхуэдэщ Китайм и ищхъэрэ-
къухьэпIэ щIыналъэр - абы 
градус 52,2-рэ къигъэлъэ-
гъуащ. ЗэрыжаIэмкIэ, ап хуэ-
дэ хуабэ зэи щыIакъым а 
къэралым. 

США-р къапщтэмэ, Техасрэ 
Калифорние Ипщэмрэ ма-
фIэм ес. Лыгъейм иубыда 
мэз хэм къапиху Iугъуэм 
цIыху хэмрэ мэз псэущхьэ-

хэмрэ етхьэлэ. Аризонэ щIы-
налъэм щыIэ Финикс къалэм 
мазэм нэблэгъауэ градус 
 43-м къехыркъым. И Iуэху 
щIагъуэкъым Канадэми.

Климатологхэм зэрыжа-
IэмкIэ, хуабэм дунейр къын-
тIэсынтIэ ещI, абы кърикIуэ-
нур къыпхуэщIэнукъым, хуэ-
гъэфэщауэ упсэлъэнри 
дзыхьщIыгъуэджэщ. 

Узыншагъэр хъумэнымкIэ 
дунейпсо зэгухьэныгъэм и 
унафэщI Тедрос Аданом 
 Геб рейесус етх: «ЩIым и кли-
матыр зэтекъутащ. Алъан-
дэрэ дызыпэплъар ди нэгу 
щIокI. Зыгуэр дывгъащIэ!». 

Ар пэжу къыщIэкIынущ. 
Сыту жыпIэмэ, цIыхум индус-
трием зэрызригъэубгъурэ, 
ду ней псом ику ит и хуабагъэр 
градус 1,2-кIэ хэхъуащ. Пыу-
хыкIауэ зыгуэр ямыщIэмэ, 
по литикэм зимыхъуэжмэ,   
2100 гъэм ирихьэлIэу граду -
си 2,7-кIэ нэхъ хуабэж хъу-
нущ. А 1,2-м апхуэдиз гузэ-
вэгъуэ къыщыттрилъхьакIэ, 
2,7-м къыдищIэнур сыт?!

Лондон и университет-кол-
леджым щылажьэ профес-
сор Льюис Саймон зэры-
жиIэмкIэ, дуней псом и 
щIэныгъэ зэгухьэныгъэхэм 
акъыл зэхэдзэ ящIрэ, цIыхум 
хьэуам хиутIыпщхьэ угле-
родым зэрыкIэрагъэхун Iэ-
мал къагупсысмэ, хьэуам 
езым зигъэкъэбзэжынкIэ 
 гугъэ щыIэщ. Ауэ щыхъукIэ, 
псэ зыIут псори зытезыукIэ 
хуабэри ехыжынущ. Армы-
рамэ, Гренландие мылу те-
лъыр ткIужынурэ, хым метри 
7-кIэ зиIэтынущ. Абы къэра-
лыр илъэсынущ, псалъэм 
 папщIэ, къызыщывгъэхъут 
иджы полюсхэм я мылыр 
зэрыщыту ткIужауэ, дунейпсо 
хым зиIэтауэ!

Хьэуам нэхъ егуэуэкI къэ-
ралыгъуэхэм я гугъу пщIымэ, 
ар Китайрщ. Абы углекислэ 
гъуэзу хьэуам тонн мелард 
11,7-рэ хеутIыпщхьэ. ЕтIуанэ 
увыпIэм щытщ США-р - тонн 
меларди 6,3-рэ. Ещанэу Ин-
диер (тонн меларди 2,6-рэ), 
еплIанэу Урысейр (тонн 1,58-
рэ). ЗэрыжаIэмкIи, Iуэхур зы-
Iутыр зэхэгъэщхьэхукIауэ 
 Китайм и унафэщIхэм гура-
гъэIуами, я лэжьэкIэм, щыIэ-
кIэ-псэукIэм зрагъэхъуэжын 
ядакъым. 

ФЫРЭ  Анфисэ.

ГъащIэм и лъэныкъуэ куэдкIэ зэчий 
хьэлэмэт зыбгъэдэлъа адыгэлI щып-
къэхэм ящыщащ ди тхъыгъэр зытеу-
хуар. Ар физико-математикэ щIэны-
гъэхэмкIэ кандидат, КъБКъУ-м и до-
центу щыта, къэхутакIуэ емызэш икIи 
тхакIуэ цIэрыIуэ, УФ-м и ТхакIуэхэм я 
зэгухьэныгъэм хэта Бозий Людин Iэ-
мин и къуэращ (1933 - 2007). Мы ма-
хуэхэм илъэс 90 ирокъу а цIыху зэ-
чиифIэр къызэралъхурэ. 

БОЗИЙ Людин 1933 гъэм шыщхьэуIу 
мазэм Псыгуэнсу къуажэм къыщалъ-
хуащ. Абы и анэ КIухуэрэ и адэ Iэминрэ 
бынитху зэдапIащ: зы хъыджэбзрэ 
 щIалиплIрэ. Людин зэрыбыным я нэ-
хъыщIэт. Зэманыр хьэлъами, адэ-анэм 
яхузэфIэкIащ я бынхэр гъуэгу тэмэм 
 трагъэувэн, лэжьыгъэм, гъащIэм къапи-
гъэтIылъ лъэпощхьэпохэм щымышы нэу 
къагъэтэджын. Зи къэжэпхъыгъуэ илъэс-
хэр Хэку зауэшхуэм и лъэхъэнэмрэ абы 
къыкIэлъыкIуа зэман хьэлъэмрэ хиу-
быда щIалэщIэм зыхищIащ абы щыгъуэ 
екIуэкIа гъащIэм хэлъа гугъуехьхэмрэ 
бэлыхьхэмрэ зыхуэдэр. Апхуэдэу хъуа-
ми, Бозийр къэхъуащ, псэуныгъэм хуиIэ 
гукъыдэжыр фIэмыкIуэду. 

И гъащIэр купщIафIэу щытащ Людин. 
Къуажэм дэт курыт школыр ехъулIэ-
ныгъэкIэ къиухри, 1952 - 1956 гъэхэм 
 Людин щеджащ икIи хъарзынэу къиу -
хащ Къэбэрдей пединститутым и физи-
ко-математикэ факультетыр. КъыкIэ-
лъыкIуа илъэситIым егъэджакIуэ ныб-
жьыщIэм есэпыр щригъэджащ езыр 
зыщIэса курыт школым. ЗэфIэкI куу 
зэрыбгъэдэлъым гу лъатэри, 1959 гъэм 
Людин Къэбэрдей-Балъкъэр къэрал 
университетым ирагъэблэгъащ икIи 
илъэс куэдкIэ абы щыIащ, къалэн зэ-
мылIэужьыгъуэхэр щигъэзащIэу. Ар лэ-
жьащ ассистенту, къызэрабж маши нэ-
хэм я инженеру, егъэджакIуэ нэхъыжьу.

ЩIэныгъэ куумрэ къэхутэныгъэ хьэ-
лэмэтхэмрэ дахьэха адыгэ щIалэщIэм 
мурад ищIащ бгъэдэлъ зэфIэкIхэм адэ-
кIи хигъэхъуэну. А мурадхэр и гъуэгу-
гъэлъагъуэу Бозий Людин игъэхьэзы-
ращ и щIэныгъэ лэжьыгъэ хьэлэмэтыр. 
Ар 1970 гъэм Бозийм ехъулIэныгъэкIэ 
щыпхигъэкIащ Куржым ЩIэныгъэхэм -
кIэ и академием епха, Рамзадзе и цIэр 
зэрихьэу Тбилиси къалэм дэт Матема-
тикэ институтым. Щытхъушхуэхэр хужа-
Iащ а диссертацэ лэжьыгъэ купщIафIэм. 
Апхуэдэу Бозий Людин къыфIащащ 
«фи зико-математикэ щIэныгъэхэмкIэ 
кандидат» цIэ лъагэр. 

1970 гъэм къыщыщIэдзауэ илъэс 
 30-кIэ Бозий Людин КъБКъУ-м диф-
ференциальнэ уравненэмкIэ и кафед-
рэм и доценту лэжьащ. 2001 гъэм зи-

гъэпсэхуну тIысыжащ ар. И къару 
емыблэжу, пщэрылъ къыхуащI къалэн-
хэр ныкъусаныгъэншэу игъэзащIэу зэры-
лэжьам папщIэ, абы щытхъу тхылъхэр, 
ахъшэ саугъэтхэр зыбжанэрэ къыхуа-
гъэфэщащ.

Егъэджэныгъэ-гъэсэныгъэ, щIэныгъэ-
къэхутэныгъэ Iуэхухэм куууэ зэрыхэтым 
къыдэкIуэу, Бозийр хуабжьу дихьэхырт 
художественнэ литературэм. Абы зэры-
цIыкIурэ фIыуэ илъагъурт анэдэлъхуб-
зэр, тхыдэр, IуэрыIуатэр, адыгэ уэрэ-
дыжь хэр. Арауэ къыщIэкIынщ лъабжьэ 
хуэхъуари абы литературэм щыхиша 
 лъагъуэм. 

Людин и къалэмыпэм щIэх-щIэхыурэ 
къыпыкIырт тхыгъэ гъэщIэгъуэнхэр. Ап-
хуэдэу 1980 гъэм къыщыщIэдзауэ Лю -
дин щылэжьащ «Жьэгу пащхьэ», «Уна-
гъуэ насып» теле-радиожурналхэм. Абы 
и тхыгъэ купщIафIэхэр мызэ-мытIэу къы-
техуэрт ди «Адыгэ псалъэ», «Советская 
молодежь» газетхэм. 

Тхэным зэфIэкI къыщызыгъэлъагъуэ 
Людин нэхъ иужьыIуэкIэ и къарум щеп-
лъыжащ усыгъэми. АтIэми псом хуэ мы-

дэжу хьэлэмэтт абы и рассказхэр, новел-
лэхэр, повестхэр, таурыхъхэр, псысэхэр. 
Ахэр куэдрэ къытехуащ, ноби къытрадзэ 
«Iуащхьэмахуэ», «Нур», «Литературная 
Кабардино-Балкария» журналхэм. Лю-
дин тхылъ щхьэхуэхэри къыдигъэкIащ. 
Апхуэдэхэт таурыхъхэр, рассказхэр, по-
вестхэр, хъыбархэр зэрыт «Щэуейрэ 
Налмэсрэ», «ТхьэмыщкIэм тхьэр хуэ-
лъэщ», «ПIащIэри унакъым», «Гъуэгу 
нэшэкъашэ» тхылъхэр, нэгъуэщIхэри. И 
къалэмыпэм къыпыкIа апхуэдэ тхыгъэ 
хьэлэмэтхэм папщIэ 1999 гъэм Бозийр 
хагъэхьауэ щытащ УФ-м и ТхакIуэхэм я 
союзым. Абы ныбжьэгъуфIу, чэнджэ-
щэгъуу иIахэщ КъардэнгъущI Зыра-
мыкурэ ШэджыхьэщIэ Хьэмыщэрэ.

- ФизикэмкIэ, есэпымкIэ, астрономи-
емкIэ егъэджакIуэ лъэрызехьэу зэры-
щытым къыдэкIуэу, Людин ущиякIуэ 
Iэзэт, чэнджэщэгъу нэст, цIыху гумыза-
гъэт, ныбжьэгъуфIт, - жиIэрт Бозийр 
фIыуэ зыцIыхуу щытахэм ящыщ Бэч 
 Iэниуар. - Ар куэдым хуэIэкIуэлъакIуэт, 
зыхуежьа дэтхэнэ лэжьыгъэри и кIэм ни-
мыгъэсауэ къыпэрыкIыртэкъым. Ап-
хуэдэу ар фIыуэ щыгъуазэт пхъэщ хьэ-
мыщхьэ, хадэхэкI тэмэму гъэкIыным, зе-
хьэным и щэхухэм. Есэпыр щIэныгъэ 
«гъущэу», «псэ» зыхэмыту жаIэми, абы 
ирилажьэхэр гурыгъу-гурыщIэкIэ нэхъ 
къулейсызу яIуатэми, Людин апхуэдэ-
тэкъым. Ар цIыху псэ къабзэт, зигури зи 
нэгури зэIуха хэкупсэ нэст. Бозийр ду ней 
тетыкIэ екIу зиIа, хьэл-щэн дахэ зыхэлъа 
цIыхут. Апхуэдэхэр щIэх ящыгъупщэр-
къым. Арагъэнщ ар и ныбжьэгъуу, и 
лэжьэгъуу щытахэм ди гум щIимыхур. 

Унагъуэ дахи иIащ Бозий Людин. Абы-
рэ и щхьэгъусэ Раерэ щIалитI зэдагъуэ-
тащ: Олегрэ Зауррэ. Ахэр адыгэ хабзэм 
тету ягъэсащ зэщхьэгъусэхэм, зэрыпсэун 
IэщIагъэрэ щIэныгъэрэ ирагъэгъуэтащ. 
ЩIалэхэм ехъулIэныгъэкIэ къаухащ 
 КъБКъУ-м и физико-математикэ фа-
культетыр.

Людин и бынхэр унагъуэ хъужахэщ, 
щIэблэ дахи къащIэхъуащ, щхьэж и 
насып Iыхьэ иIэжу дунейм тетщ, я нэ-
хъыжьхэм яхуэфащэу. Абыхэм сакъыу 
яхъумэ тхьэмадэфIым и фэеплъыр, и 
вагъуэм и нурым къихъумэу къащыхъуу. 

ТАМБИЙ Линэ.

ЩIэныгъэлI,
къэхутакIуэ,  тхакIуэ

Франджы тхакIуэ Антуан 
де Сент-Экзюпери и «Пащ-
тыхьыкъуэ ЦIыкIур» («Ма-
ленький принц») зэман псо-
ми пэджэж тхылъщ. Абы 
къыщыбгъуэтынущ махуэ 
къэс дызрихьэлIэ упщIэ куэ-
дым я жэуапхэр. Гупсысэ 
 нэхъыщхьэу абы щыпхры-
шар лъагъуныгъэмрэ ныб-
жьэгъугъэмрэ я мыхьэнэр 
нэсу къызыгурымыIуам 
пщIэ рэ дзыхьрэ щытепщэ 
дунейми къызэрыгуэкI 
цIыху хэми я дежи бгъэ ды-
хьэкIэ тэмэм зэрахуимыIэ-
фынурщ. «Нэхъыщхьэ ды-
дэр нэкIэ къыхуэлъагъу-
нукъым, - жеIэ Экзюпери, - 
н а б д з э г у б д з а п л ъ э р , 
жы жьаплъэр гум и за-
къуэщ…» ТхакIуэм и псалъэ-
хэм щыхьэт тохъуэ и Iэда-
къэщIэкIри. 

ФИЛОСОФИЕ гупсысэ шэ-
щIа зыщIэлъ «Пащтыхьыкъуэ 
ЦIыкIу» таурыхъыр дунейм 
къытехьауэ щытащ илъэс 80 
ипэкIэ - 1943 гъэм и мэлы-
жьыхьым ар Нью-Йорк къы-
щыдэкIащ. Абы лъандэрэ ар 
зэрадзэкIащ бзэ 537-кIэ. Уры-
сыбзэкIэ ар япэу дунейм къы-
техьауэ щытащ 1959 гъэм. 
Иджыблагъэ ар адыгэбзэкIи 
балъкъэрыбзэкIи къыщы дэ-
кIащ Котляровхэ Мариерэ 
Викторрэ я тхылъ тедзапIэм. 
«Пащтыхьыкъуэ ЦIыкIур» 
адыгэ бзэкIэ къигъэпсэлъащ 
Къармэ Iэсият, балъкъэрыб-
зэкIэ - Геккиев Магомет.

«Тхыгъэр адыгэбзэкIи 
 балъкъэрыбзэкIи зэрадзэкIа 
нэужь, бзэщIэныгъэлIхэм я 

Урысейм и щIыналъэ псоми 
 дыщ рохьэлIэ а къэкIыгъэм. Ахэр 
тыншу  къокI, мэбагъуэ, сыт хуэдэ ду-
ней щы тыкIэми хъарзынэу йо зэгъ. 
ЩIыIуху щIыхуфэ зытелъ а пхъэ-
щхьэ мыщхьэ цIыкIум ды щы хуозэ 
тыкуэнхэми бэзэрхэми. ЦIы хум кIэ 
абы сэбэпынагъыу хэ лъым нэхъ 
 гъунэгъуу дыщегъэгъуазэ «Кав каз 
Ищхъэрэ МВЛ» къэрал IуэхущIапIэм 
и Къэ бэр -дей-Балъ къэр къудамэм и 
къэхутакIуэ лабораторэм и лэжьа-
кIуэ ЛIыхъугу Анжелэ.

ЖЫГ къуацэ лъахъшэм къыпыкIэ 
пхъэщхьэмыщхьэр IэфIщ, цIыхум и 
Iэпкълъэпкъыр зыхуэныкъуэ пкъы-
гъуэ сэбэпхэмрэ витаминхэмрэ и 
 мащIэкъым. Абы хэлъщ гъущI, 
 фосфор, магний, кальций, А, Р, С, 
РР, В-м и гупым хиубыдэ вита-
минхэр.  КъищынэмыщIауэ, ар 
 къу лейщ клетчаткэ, пектин пкъы-
гъуэ хэмкIэ, ами нокислотахэмкIэ, 

IэщIагъэр къыхихыну. Адэ-
анэми абы ехьэлIа я чэн-
джэщхэр ират, езым и Iуэху 
еп лъыкIэхэм темыхуэми. 
ЛIыхъужь нэхъыщхьэу джэ-
гур КъБКЪУ-м и театрым и 
«Пересмешник» школ-студи-
ем и актёр Борсэ Дамирщ. 
Пьесэм хэт лIы хъужьми хуэ-
дэу, абы курыт еджапIэр 
къиу ха къудейщи,  гъащIэм 
щыпхишыну лъагъуэм йо-
гупсыс. 

Зэпеуэм хэтхэм пьесэр ща-
гъэувкIэ  къагъэсэбэп хъунущ 
абы ехьэлIауэ «Знание» зэ-
гухьэныгъэм игъэхьэзыра 
 лэ жьыгъэхэр: спектакль зэ-
ра гъэувынум теухуа видео 
дерсыр, режиссёрымрэ 
 актёрхэмрэ я къалэнхэм 
ехьэлIа методикэ пособием 
зыщагъэгъуэзэфынущ ахэр 
щызэхуэхьэса напэкIуэцIыр 
 къы зэIуахмэ.  https://disk.
yandex.ru/d/ 7jIIInvyXxu0og. 
КъищынэмыщIауэ, абы фы-
щеплъ хъунущ «Золотая мас-
ка» саугъэтыр зыхуагъэфэ-
ща режиссёр Квятковский 
Юрий игъэува «Трудный эк-
замен» спектаклым. Роль нэ-
хъыщхьэхэр абы щагъэзэ-
щIащ Башкатов Михаил, Эй-
дельштейн Марк, Екамасовэ 
Дарье сымэ. 

«Знание. Театр» урысейпсо 
Iуэхур ягъэзащIэ УФ-м ЩIэ-
ныгъэмрэ егъэ джэныгъэмкIэ 
и министерствэр, УФ-м Щэн-
хабзэмкIэ и министерствэр я 
дэ Iэпыкъуэгъуу, «Культура 
для школь ников» Iуэхум хы-
хьэу. Зэпеуэм хэтынухэм Iэ-
мал яIэщ жэпуэгъуэм и 15 
пщIондэ зрагъэтхыну. Абы 
ирагъэблагъэ илъэс 14-м 
щы щIэдзауэ 35-рэ ныбжьым 
ит щIалэгъуалэ щыджэгу 
школ, студент театр гупхэр. 
Тхылъхэм хэп лъэнущ зэ хьэ-

зэхуэм и къэпщытакIуэ гу-
пым хэтхэр. Ахэр щэнхаб-
зэмрэ  гъуазджэмрэ я цIыху 
цIэрыIуэхэрщ. 

КъищынэмыщIауэ, «Зна-
ние. Театр» зэгухьэныгъэм 
бадзэуэгъуэ - фокIадэ ма зэ-
хэм урыс тхакIуэхэм ятеухуа 
ма рафон ирегъэкIуэкI. Абы 
хыхьэу текIуэм Iэмал иIэщ 
Достоевский Фёдор и тхы-
гъэхэмкIэ ArtMasters Лъэпкъ 
творческэ чемпионат зэIу -
хам спектаклитху щигъэлъэ-
гъуэну. Апхуэдэ гупыж зыщI-
хэм Iэмал яIэщ егъэджэны-
гъэ Iуэхум хэтыну, урыс 
 классикхэмрэ иджырей тха-
кIуэ хэмрэ ятеухуа лекцэхэм 
едэIуэну. «Знание» урысей-
псо зэгухьэныгъэм дерсхэр 
щат щэнхабзэмрэ гъуаз-
джэмрэ я цIыху цIэрыIуэхэм. 

«Знание» урысейпсо зэгу-
хьэныгъэм и тхыдэр къыщо-
жьэ 1947 гъэм къызэрагъэпэ-
ща «Всесоюзное общество 
по  распространению полити-
ческих и научных знаний» со-
вет жылагъуэ зэгухьэныгъэм 
и деж. 1963 гъэм ар зэра-
хъуэкIыжащ «Знание» уры-
сейпсо зэгухьэныгъэу. 1991 
гъэм щыщIэдзауэ ар «Знание 
России» зэгухьэныгъэ хъуащ. 
2016 гъэм «Знание России» 
IуэхущIапIэр зэра хъуэ кIы-
жащ «Знание» урысейпсо 
жы лагъуэ-къэрал IуэхущIа-
пIэу. 2021 гъэм мэ лы жьы-
хьым и 21-м УФ-м и Прези-
дент Путин Владимир УФ-м и 
Федеральнэ Зэхуэсым Зэ ра-
зыхуигъазэм хыхьэу жиIащ 
«Знание» урысейпсо зэгухьэ-
ны гъэм и лэжьыгъэр 
иджырей бжыгъэ  Iэмалым 
тету зэгъэпэщыжын зэры-
хуейр. 

ТЕКIУЖЬ  Заретэ. 

«Пащтыхьыкъуэ
ЦIыкIур»

адыгэбзэкIэ
мэпсалъэ

пащхьэ итлъхьащ. Абыхэм 
къыхагъэщащ Къармэри Гек-
киеври Iуэхум зэрехъу лIар, 
зэщхьэщыкIыныгъэ лъэпкъ 
ямыIэу, купщIэр мыкIуэду 
фIы дыдэу зэрызэрадзэкIар», 
- жиIащ Котляров Виктор. 
Мыбдежым сэри къыщыхэз-
гъэщыну сыхуейт усакIуэ 
 Къармэ Iэсият егъэлеяуэ 
адыгэбзэ дахэкIэ «Пащтыхьы-
къуэ ЦIыкIур» къызэригъэп-
сэлъар. Iэсият мыр и япэ зэ-
дзэкIыгъэкъым, куэдым зэ-
ращIэщи, ар а Iуэхум хуэIэ-
кIуэлъакIуэщ. А бзылъхугъэм 
и бзэм и шэрыуагъым, къулея-
гъым щыгъуазэхэм ар абы 
зэрыпэлъэщынум шэч къыт-
рахьэну къыщIэкIынтэкъым, 
ауэ сэ, Къармэм Iурылъ 
адыгэбзэм и куууагъыр зды-
нэсыр сщIэ пэтми, тIэкIу сы-
къигъэгузэват, и IэфIыр къри-
гъэблыIуэрэ, «щIикъуантIэIуэ-
мэ» жысIэри. Си гузавэм и 
щхьэусыгъуэ нэхъыщхьэр 
зыхуэгъэзар сабийхэрт - а 
цIыкIухэм я бзэр имылъахъэу 
къеджэфу щытын хуейти. 
АрщхьэкIэ Iэсият и Iэзагъэр 
текIуащ: «Пащтыхьыкъуэ ЦIы-
кIур» абы къигъэпсэлъащ 
адыгэбзэ къабзэкIэ, лантIэ -
кIэ, шэрыуэкIэ. Аращи, уи гум 
жьы дригъэхуу укъоджэ 
тхылъым.

Тхылъым таурыхъ цIэрыIуэр 
бзитIкIэ къыщыхьащ - лъэп-
къыбзэкIи урысыбзэкIи. Ар 
гъэщIэрэщIащ тхыгъэр зи Iэ-
дакъэщIэкIым ищIа сурэтхэм-
кIэ.

ЩХЬЭЩЭМЫЩI  Изэ.

фошыгъумкIэ, фла воноидхэмкIэ.
Псом нэхърэ нэхъ гъэщIэгъуэныр 

голубикэм езым сэбэпынагъыу иIэм 
хуэдизыбзэ и тхьэмпэхэми зэры хэ-
лъырщ. Иджыблагъэ ирагъэкIуэкIа 

къэ хутэныгъэхэм къызэрагъэлъэ-
гъуамкIэ, абы къыхагъуэтащ лъыр 
тэмэму зэзыгъэпцI витамин К1-р 
(филлохинон). Грамми 100-м къарууэ 
хэлъыр килокалорие 39-рэ хъууэ ар-
къудейщ, процент 90-р псыщ, адрей 
 къанэр зэрыщыту витаминщ. Абы и 
сэбэпынагъ псом ящхьэщ лышх узыр 
зэтезыгъэувыIэ антоциан пкъыгъуэр 
зэрыхэлъыр. Мыр къэлъытапхъэщ - 
шыгъулдым (черникэм) грамми 100-м 
апхуэдэу хэлъыр зэрыхъур мили-
грамм 400-щ, голубикэм ейр мили-
грамм 1600-м нос.

Абы щIыIэ узыр къыпхеш, плъыр-
жьэрыр ирегъэх, нэр егъэжан, ката-
рактэ, глаукомэ, лъатэ, жьэжьей, 
лъынтхуэ узыфэхэм япэщIэтщ, фо-
шыгъур ирегъэх, кIуэцIыр егъэкъабзэ, 
лы лейр пкIэрегъэху.

СабийхэмкIи сэбэпышхуэщ ар. Абы 
и фэмрэ и кумрэ куэду хэлъщ ас-
корбиновэ кислотар, каротиныр, анто-
цианыр, биофлавоноидхэр. Абыхэм 
куэдкIэ елъытащ псантхуэм и зыу-
жьыныгъэмрэ и узыншагъэмрэ. Абы 
къыхэкIыу сабийхэм пасэу евгъэшхын 
щIэвдзэ - къару къахилъхьэнущ, шхы-
ныр нэхъыфIу ягъэткIунущ, я нэхэр 
жан ищIынущ.

Сыт хуэдэ ерыскъыри сэбэпщ, 
иумыгъэлеймэ. Шыгъулдыкъащхъуэ-
ри аращ - цIыху балигъым зы жэщ- 
махуэм хуэзэу ишхын хуейр грамми 
150-рэщ, сабийм - грамм 80-щ, ал-
лергие узыфэр зиIэхэр сакъмэ нэ-
хъыфIщ.

«Кавказ Ищхъэрэ МВЛ» 
IуэхущIапIэм и

Къэбэрдей-Балъкъэр къудамэ.

Мыгъэрей гъэмахуэ 
 хуабэ егъэлеям щхьэкIи 
къэмынэу, республикэм 
и дэнэ щIыпIи ухуэны-
гъэ лэжьыгъэхэр що-
кIуэкI. Абыхэм ящыщ-
хэр мы илъэсым къриу-
быдэу зэ рызэфIа гъэ-
кIы ным я зэ фIэкI псори 
ирахьэлIэ ахэр зэ нэIэм 
щIэт под ряднэ IуэхущIа-
пIэхэм.

НАЛШЫК къалэм и кум 
щегъэжьауэ Старэ Шэ-
рэдж къуажэм нэсыху 
«Кавказ» къэрал гъуэгум 
къызэщIиубыдэ Iыхьэр 
къэтщтэнщи, Къэбэрдей-
Балъкъэрым и ухуэныгъэ 
нэхъ инхэу щы щокIуэкI. 
Абыхэм ящыщ зым ды-
къыщызэтеувыIэнщ.

Ди щыхьэрым и гъущI 
гъуэгу къэувыIэпIэм и 
гупэ утыкур зэрыщыту 
ирагъэкъэбзыкIащ, нэ-
хъапэм  къалэм и розэ 
 хэ сапIэ нэхъ ину къа-
лъытэу щытари, Осетин, 
Къэбэрдей уэ рамхэм я 
зэхэкIыпIэм нэ сыху ири-
кIуэ лъэс зекIуа пIэри 
хэту. Иджыпсту техникэ 
хьэлъэхэр ирашэлIауэ 
 гъущI гъуэгу вокзалым и 
щIыщIагъ инженер хуэIу-
хуэщIэхэм йолэжь, жьы 
 хъуа асфальтымрэ плит-
кэхэмрэ самэшхуэу зэ-
тра кIутауэ даш, лэжьы-
гъэр щы зэфIагъэкIа язы-
ныкъуэ щIыпIэхэр зэтес 
ящIыжащ, мафIэгумрэ 
электричкэмрэ щызекIуэ 
лъэ ны къуэмкIэ цIыхур 
 хуиту зэпрыкIын хуэдэу. 
Абыхэм апхуэдэу къа-
гъэсэбэп гъущI гъуэгум 
къыбгъурыт лъэс зе-
кIуапIэ Iэтари.

Лениным и проспектыр 
щиухымрэ Осетин, Къэ-
бэрдей уэрамхэм я зэ хэ-
кIыпIэмрэ зэпызыщIэ 
скве рыр илъэс куэд 
 хъуауэ ягъэдахэ псей 
щхъуантIэхэмрэ щIыху-
хэмрэ, уэздыгъейхэм, 
псей щэхухэм, зи къудамэ 
лантIэхэр дахащэу къеп-
хъуха дзэл жы гышхуэхэм, 
удз гъэгъа гъэ кIыпIэхэм. 
Скверым жьы хъуа жыг-
хэр ирахащ, щIы пIэ-щIы-
пIэкIэрэ асфаль тыр къы-
трахауэ Iэгъуэблагъэр 
зы хуей хуагъазэ.

ШЭРЭДЖ  Дисэ.

Зы махуи
зэпыуркъым

Абы  дегъэпIейтей

Ухуэныгъэ

Тхыдэ

Гъэлъэгъуэныгъэхэр

«Махуэкум»  и  къыдэкIыгъуэр  зыгъэхьэзырар  ЧЭРИМ  Марианнэщ.

Тхылъыр  мылъкущ  икIи  акъылщ

Африканерхэр
Урысейм  къоIэпхъуэ

ШыщхьэуIум и 9-р Тхылъ фIы-
уэ зылъагъухэм я дунейпсо 
 махуэу итщ календарым. ПыIэ 
щIыдрадзей махуэшхуэу щы-
мытми, ар ди щхьэусыгъуэу, ди 
«тхылъ Iуэхухэм» я гугъу тщIы 
щIэмыхъур сыт? 

Нэхъ гъэщIэгъуэнымкIэ къед-
гъэжьэнщ. Иужьрей «Ислъа-
мым и нур» къыдэкIыгъуэм те-
та, «Тхылъ еджэхэри щыубэ 
щыIэ?» тхыгъэм къыпэджэжу, 
ди редакцэм къэпсэлъащ Нал-
шык щыщ нэхъыжьыфI Тохъу 
Жантемыр. Тхылъыр зи щIасэ 
тхьэмадэр игъэщIагъуэу щIэуп-
щIэрт: «Дэнэ апхуэдэу тхылъым 
зезыта щIалэгъуалэ щыфлъэ-
гъуар? Си щхьэкIэ сыкъап-
щтэмэ, си жагъуэ дыдэ мэхъу 
тхылъхэр хыфIадзэжу, теле-
фоным я нэр ирифыжауэ 
щхьэщысхэр щыслъагъукIэ. Со-
вет зэманым цIыхухэр авто-
бусым исми, тетIысхьэпIэм тес-
ми, тхылъыр ягъэтIылъу щыта-
къым. Иджырейхэм ар IэщIыб 
ящIащ». 

ЯПЭЩIЫКIЭ къэралым щы-
зекIуэ бжыгъэхэм дахэплъэнщ. 
Пасэрей тхылъыжьхэр щащэ 
«Литфонд» IуэхущIапIэм иджыри 
Пушкин Александр псэууэ 
къыдэкIа «Евгений Онегин» ро-
маныр сом мелуан 26-кIэ иджы-
благъэ щащауэ къыщIокI. Уры-
сейм абы нэхърэ нэхъ уасэшхуэ 
зыхуагъэува тхылъ къыщамы-
щэхуауэ жаIэ нобэр къыздэсым. 
Иджыри къэс япэ итар Хлебников 
Велимир и «Ладомир» тхылъырт. 
Илъэсих ипэкIэ усакIуэм и IэщIэ-
дзыр телъу, ар сом мелуан 18-кIэ 
ящащ. Зи гугъу тщIы «Евгений 

«Афрокъуажэ» е урысыб-
зэкIэ «Афродеревня» - ап-
хуэдэ фIэщыгъэ иIэу, къыт-
пэщылъ илъэсищым ди 
къэралым псэупIэщIэхэр 
щаухуэнущ. Iуэхур зэрауб-
лам и щыхьэту, Тверь об-
ластым хиубыдэ Поречье 
къуажэм япэ жылэм и лъаб-
жьэр шыщхьэуIум и 4-м 
 щагъэтIылъащ. 

АФРИКЭМ и дунейпсо кон-
грессу УФ-м щыIэм и лIы-
кIуэхэр, Африкэм щыщхэм я 
зэгухьэныгъэу Урысейм ит-
хэм къикIахэр, Тверь об-
ластым и унафэщIхэмрэ 
 къулыкъущIэхэмрэ хэтащ 
 Бологовэ щIыналъэм иджы-
благъэ щекIуэкIа дауэдап-
щэм. Африкэм и дунейпсо 
конгрессым и ныпым, хьэуам 
щыхуарзэм, цIыхухэр къы-
щIы зэхуэсам и щхьэусы -
гъуэр щыму къыбгуригъа-
Iуэрт. 

Кърахьэжьа Iуэхум ды теп-
сэлъыхьын ипэкIэ, «африка-
нер» зыфIащахэр хэтми зы-
гурыдвгъэгъаIуэ. Зи фэр 
хужь цIыхухэр Африкэм щи-
хьам щыгъуэ, Голландием, 
Германием, Франджым 
 щыщу абы Iэпхъуауэ щы-
тахэм къатепщIыкIыжауэ 
аращ иджыри африканеркIэ 
е «европей буркIэ» зэджэ а 
лъэпкъыр. Я анэдэлъхубзэр 
нидерландхэм я бзэм къы-
техъукIа «африкаанс» жыхуа-
Iэращ, ар икIи тхыбзэ яхуэ-
хъуащ. Ауэ Хэкужьу къа-
лъытэр Африкэ Ипщэрщ. 
 НэгъуэщIу жыпIэмэ, дуне-
яплъэ е зэрыпхъуакIуэ му-
радкIэ Европэм икIыу, Аф-
рикэм щыпсэу хэкурысхэм 
яхэшыпсыхьыжа нэужь, 
лъэпкъ щхьэхуэу зыкъэ зы-
лъытэжа гупщ бур-африка-
нерхэр. Дэ дызыщыгъуазэ 
тхыдэ щапхъэхэм еплъытмэ, 
мыбыхэм уигу къагъэкIыр 
Кавказ зауэм и кIэм Адыгэ 
Хэкум ирагъэтIысхьауэ щыта 
къэзакъхэрщ. Ауэ мы зи гугъу 
тщIыхэм Урысейр я Хэкуу зэи 
щытакъым. 

«Дэ ди мурадщ Урысейм 
къэIэпхъуэну гукъыдэж зы-
щIа европей бурхэр е афри-
канерхэр щыпсэууэ колоние 
30-м нэс духуэну, - Афро-
къуажэм и лъабжьэр щагъэ-
тIылъа зэIущIэм щыжиIащ 
Евразием и дунейпсо уни-
верситетым и ректор, Аф-
рикэм и дунейпсо конгрес-
сым и лIыкIуэ нэхъыжь Кли-
менкэ Константин. - Ахэр Ев-
ропэм щыщ мэкъумэшыщIэ 
гупщ, илъэс куэд ипэкIэ Аф-
рикэм Iэпхъуауэ. - Афри-

Кавказ зауэм и гуащIапIэхэм хабжэ 
 Ахульго бгым и цIэр фэеплъу къызыхуэна 
зауэзэрылIыр. Псэууэ цIыху куэд къеха-
къым а дагъыстэн Iуащхьэм 1839 гъэм. 
Иджы илъэс къэс шыщхьэуIум и 22-м ма-
шинэхэм, зыр адрейм и ужьым иту, Ахульго 
кIуэ гъуэгур яуфэбгъури, лъыкIэ ятхьэщIа 
сэнтхым цIыкIури инри докIуей. Зэчырхэр 
жаIэу, лIахэм яхуэлъаIуэу, тхыдэр ягу къа-
гъэкIыжу, дагъыстэнхэр абдежым махуэ 
псом щощыгъуэ. Дэри а гуауэр ди гъу-
нэгъухэм ядыдогуэш. 

КАВКАЗЫМ иужьгъа пащтыхьыдзэмрэ зи 
Хэкур зыхъумэж бгырысыдзэмрэ я зэпэ-
щIэтыныгъэр кIуэ пэтми нэхъ гуащIэ хъурт. 
Зыр яукIым адрейр абы и пIэ иувэу, Iимам 
 къалэныр япэщIыкIэ Гъэзий Мухьэмэд, ар 
яукIа нэужь - Хьэмзэт-бэч, итIанэ - Щамил зэ-
Iэпахащ. АпщIондэху бэнэныгъэр нэхъыбэу 
щекIуэкIар Дагъыстэнырт. Щамил япэ ма -
хуэм щегъэжьауэ хущIэкъурт щхьэхуэ-щхьэ-
хуэу зауэ къарухэр зэригъэуIуну, арати, унафэ 
псори езым и деж екIуэлIэжу зэтриухуащ. 
Къэралыгъуэ дэтхэнэми зэрыхуэфащэу, езым 
и мылъку, и дзэ, и лIыкIуэхэр иIэжу, Щамил 
бгырысхэр зэщIиузэдати, пащтыхьыдзэр гуза-
вэрт, кавказ лIыхъужьхэм нэгъуэщI къэралхэм 
къикIыу дэIэпыкъуэгъу къахуэкIуэнкIэ. 

Ахульго цIэр зезыхьэ къуажитIыр Щамил и 
къэралыгъуэм и щыхьэру игъэуващ 1838 - 
1839 гъэхэм. Зэхакъута къуажэжьыр зэрагъэ-
пэщыжри, абы бгъурыту къуажэщIэ иухуат 
 Iимамым. 1839 гъэм урысыдзэм унафэ къы-
хуащIащ къуажэр зытет Iуащхьэм ебгъэ ры-
кIуэу, Щамили абы и телъхьэхэри зэтраукIэну. 
Урысыдзэм а мурадыр къащехъулIар илъэс 
тIощI дэкIа нэужьщ. Ауэ Ахульго деж щекIуэкIа 
лъыгъажэр а мурад бзаджэр гъунэгъу къэ-
зыщIа лъэбакъуэхэм язщ. 

Бгырысхэм зыкъомрэ хэщIыныгъэншэу 
заIыгъащ. Зыми икIуэтыну зигъэхьэзырыртэ-
къым. Я щIыналъэр фIыуэ зэрацIыхужым 
нэмыщI, Щамил и дзэм Сурхъай и чэщанэкIэ 
зэджэ плъырыпIэри яIыгът. Ар зытетыр къуа-
жэм ипщэкIэ щыт Шулатлулго къуршырт. 
Сурэтхэм уеплъми, уолъагъу абы и щыгур 
папцIэ мыхъуу, зыщыбгъэпщкIуфын сэнтхыу 
зэрыщытар. Абдежым муридхэм пщыIэ зыб-
жанэ тращIыхьати, къыщеухкIэ, бийхэм фIыуэ 
трагъэпсэфырт. Апхуэдэ щIыкIэу Щамил пIа-
лъэ кIыхькIэ Ахульгор ихъумащ, пащтыхьы-
дзэр къыбгъэдэмыхьэфу. 

Пащтыхьым и генерал Граббе Павел и дзэр 
Ахульгом щекIуэлIар 1839 гъэм мэкъуауэ-
гъуэм и пэщIэдзэхэрщ. Щамили бийм пэп-
лъэрт: бгым и хъуреягъкIэ узэпрымыкIыфыну 
къуэхэр датIыкIат. КъуажэщIэм Iимамым и 
дзэр узэдауэ дэтт, псыежэхыр гъунэгъути, псы 
хуэмылIэу, муридхэм абдежым куэдрэ зы-
щаIыгъыфынут. Къуажэм дэса цIыху бжыгъэр 
4000 хъууэ щытауэ жаIэж. Ахэр Iэщэ зыIыгъ 
бгырыс защIэтэкъым, я унагъуэхэр, цIыхубз-
хэр, сабийхэр ящIыгъут, Щамил и къэралы-
гъуэм хиубыдэ гъунэгъу лъэпкъхэри ягухьат. 
Езы муридхэм я бжыгъэр цIыхуи 100 хуэдиз 
 хъуми арат. 

Граббе и дзэр тIурэ ныкъуэкIэ нэхъыбэт: 
 батальони 10, цIыху 500 нэс зыхэт бгырыс шу-

удзэ, къэзакъ 500, топ 18. Абыхэм яхэтыжт 
 сапёр ротэ. 

Ауэрэ урысыдзэм Койсу псыежэхым и Iу-
фитIри иуфэбгъуащ. Сурхъай и чэщанэм нэс 
уэфын хуэдэу, Граббе и топхэри, и дзэри 
IэкIуэлъакIуэу иригъэувэкIат Ашильта псы-
ежэхым и Iуфэм. 

Мы зауэзэрылIым и инагъыр нэгум къыщIе-
гъэхьэ Рубо Франц «Ахульго къызэращтар» 
зыфIища сурэтым. Пащтыхьыдзэр мэкъуауэ-
гъуэм и 12-м ежьэри, къыкIэлъыкIуэ махуэм 
бгырысхэм ебгъэрыкIуэн щIидзащ. Лъэны-
къуитIыр зэрытемыгъакIуу, зэхуэзэм зэб-
гъэдэкIыжурэ, махуэ зыбжанэ кIуащ. 

Генералым къыгурыIуат Сурхъай и чэща -
нэр къамыщтауэ, Щамил зэрытемыкIуэнур. 
Арати, бадзэуэгъуэм и 4-м теуэм щIадзэжри, 
урысыдзэм къуршыр яубыдащ, Щамил зы-
щыгугъын къыхуэмынэжын хуэдизкIэ. Гене-
ралым иджыри дзэ зэгухьэныгъэу щы къри-
джат зыдигъэIэпыкъуну. 

ЕтIуанэ зэхэуэгъуэр къыщыхъуар бадзэуэ-
гъуэм и 16-рщ. Рубо и сурэтым ихуар а махуэм 
къэхъуарщ. ЛIыжьхэр, цIыхубзхэр, сабийхэр - 
псори щызауэрт абдежым. А махуэми къа-
хуэщтакъым Ахульгор. КъебгъэрыкIуэхэм 
цIыху 200-м нэс яфIэкIуэдат, 600-м нэс уIэгъэ 
хъуат. Щамил и дзэм и Iыхьэ щанэр хэщIат. 

Махуэ 80-кIэ екIуэкIащ Ахульго зауэ зэ ры-
лIыр. Урысыдзэр бгырысхэм тхуэнейрэ яте-
уащ. ШыщхьэуIум и кIэр къыщысам, бы-
дапIэм щIэсхэм емынэ узыр къахыхьауэ 
хьэлэч зэтрищIэрт, яшхын яIэжтэкъым. Шы-
щхьэуIум и 22-м пащтыхьыдзэр аргуэру 
 ятеуэри, япэщIыкIэ Ахульго къуажэжьыр, 
итIанэ къуажэщIэр яубыдащ. Абдежым щы-
зэуа бгырысхэр псори хэкIуэдауэ жыпIэ хъу-
нущ. Псэууэ къуршым къехыну зимыгугъа 
 Щамил цIыху зыбжанэ и гъусэу бийхэм 
яIэщIэкIащ. 

Псори зэфIэкIа нэужь, шыщхьэуIум и 29-м 
езым и унафэщI Чернышев Александр хуит-
хырт генерал Граббе: «Ахульго деж бгырысхэм 
щафIэкIуэда цIыху бжыгъэр 2100-м фIокI. 
Абыхэм ящыщу 1200-р яукIащ, адрейхэр гъэру 
яубыдащ, Щамил и телъхьэ нэхъыщхьэхэр 
яхэту. Щамил иригъэщIа быдапIэхэр якъу-
тэри, езы къуршри къагъэуащ. Iимамыр Ичке-
рием и къуршхэм ихьэжауэ, Ведено деж 
 зыщегъэпщкIу. И лъакъуэм шэ хэлъу уIэгъэщ, 
и Iыхьлыхэм ящыщу и щхьэгъусэр, и шыпхъур, 
и адэ къуэшыр, и зы къуэр яукIащ, адрей и 
 къуэр дэ гъэру тIыгъщ». 

Граббе а текIуэныгъэм щхьэкIэ Невский 
Александр и цIэр зезыхьэ орден къратауэ 
 щытащ. Императорым «Ахульго къызэращтам 
папщIэ» и цIэу медаль иригъэщIри, па-
щтыхьым и лъэныкъуэкIэ зауэзэрылIым хэта 
псоми ар иратащ. Урысыдзэм ар и япэ те-
кIуэныгъэ хуэдэу щытт, Щамил къызэрамыу-
быдыфам хуэдэу. Пащтыхьыр а хъуэпсапIэм 
теIэбэным иджыри илъэс 20 иIэжт. 

Унцукуль щIыналъэм Кавказ зауэм и на-
пэкIуэцI шынагъуэу щыта Ахульго и фэеплъ, 
Абдулатипов Рэмэзан и жэрдэмкIэ, 2017 гъэм 
къыщызэIуахащ. Иджыблагъэ абдежым ще-
кIуэкIащ «Ахульго - щIэныгъэм и хэщIапIэ» 
зэIущIэшхуэр. Тхьэм афIэкIа апхуэдэ гузэвэ-
гъуэ зыми иримыгъэлъагъукIэ. 

канер куэдым чыристан ди-
ныр къащтакIэщ, абыхэм ди 
къэралыр ягу ирохь, уна-
гъуэм къыдекIуэкI хабзэжь-
хэр IэщIыб зэрыдмыщIым 
къыхэкIыу». 

ЗыхэпсэукIыпхъэ (инфра-
структурэ) псомкIи зэгъэпэ-
ща къуажэщIэхэм хухаха 
щIыпIэхэм Африкэм къикIыу 
къэIэпхъуэнухэр мэкъумэ-
шым щелэжьынущ: кIэртIоф 
къагъэкIынущ, Iэщ зэрахуэ-
нущ. КърахьэлIа гъавэмрэ 
гъэшымрэ проектым хэт 
фермер Трофимов Алексей 
яхузэригъэзэхуэнущ. Абы и 
фермэрщ Афрокъуажэм и 
лэжьапIэ нэхъыщхьэу щы-
тынур. Алексей икIи къэIэп-
хъуагъащIэхэр зыхуей псом-
кIи къызэригъэпэщынущ: 
жы лэхэр, Iэмэпсымэхэр яри-
тынущ. ШыщхьэуIум и 7-м 
къызэIуаха «Милкбург» Iуэху-
щIапIэм кхъуей щыхах. Ари 
мы жэрдэмыщIэм гуагъэ-
хьэнущ. 

Афрокъуажэ зыфIаща 
IуэхущIэр зэкIэ Мэзкуу, Тверь 
областхэм щаублэнурэ, адэ-
кIэ зэрыхъум еплъынухэщ. 
Урысейм и щIыналъэ щхьэ-
хуэхэм езэгъыну къалъы тэ-
мэ, щIыпIэ администрацэхэм 
къэIэпхъуахэм ягу ирихьын 
псэукIэрэ псэупIэрэ къыхуа-
гъэлъагъуэмэ, ар къэралым 
и лъэныкъуэ псомкIи щып-
хашынущ. МызыгъуэгукIэ 
къы зэгъэпэщакIуэхэм мурад 
зыхуагъэувыжащ африка -
нер 3000-м нэс къагъэIэп-
хъуэну: унагъуэ зиIэ цIыху ба-
лигъхэмрэ абыхэм я Iыхь-
лыхэмрэ. 

Программэр илъэси 5-м и 
кIуэцIкIэ зэфIагъэкIыну я 
 мурадщ. Евразием и дуней-
псо университетым фокIа-
дэм и 1-м еутIыпщ интернет 
IэмалкIэ урысыбзэ щызэб-
гъащIэ хъуну программэщIэ. 

Япэ еджэгъуэм Африкэм 
щыщ цIыху 200-м нэс хиу-
быдэнущ. Нэхъ пасэу ды-
тепсэлъыхьауэ щытащ ды зэ-
рыт илъэсым урысей школ-
хэм африканыбзэхэр яджы-
ну гукъыдэж зиIэхэм апхуэдэ 
Iэмал зэрыщаIэнум. 

«ДяпэкIэ ди школхэм аф-
риканыбзэхэмкIэ упсалъэу 
зыщыпхуегъэсэнущ, - жиIащ 
МГУ-м хыхьэ, Азиемрэ Аф-
рикэмрэ я институтым и 
унафэщI Маслов Алексей. - 
Апхуэдэ Iэмал уеблэмэ Со -
вет Союзым щыгъуэ диIа-
къым. Иджы IэщIагъэмрэ лэ-
жьыгъэмрэ зэпыщIащи, дип-
лом къызыIэрыхьэм занщIэу 
лэжьапIэ игъуэтынущ. Аф-
рикэм щыпсэухэм я гупсы-
сэкIэр къызыгурыIуэ щIэблэ 
къыдэкIуэтеипхъэщ, ар зы 
континент закъуэу къамы-
лъытэу, щхьэж и гупсысэкIэ, 
и псэукIэ зиIэж щIыпIэ куэду 
зэрызэхэтыр къагурыIуэу. 
Институтым къыщызэрагъэ-
пэщыжынущ иджыпсту кIуэ-
дыжхэм хабжэ африканы-
бзэм и къудамэхэу йорубэ, 
сомали, суахили, амхар, зулу 
хуэдэхэр». 

КъэIэпхъуахэм я ХэкущIэм 
унэхэр щаухуэнущ, сабий 
садхэр, медпунктхэр къы щы-
зэIуахынущ, IуэхущIапIэхэр 
щагъэлэжьэнущ. 

ХъыбарыщIэм щIалэгъуа-
лэм тепсэлъыхьын щIа-
дзакIэщ. «Адыгэхэр къагъэ-
Iэпхъужыным теухуауэ зы-
гуэр зэхэфха?» - къыщызып-
хагъэIукI телеграм каналхэм. 
Хэкужьым къэмыпIащIэ ди 
лъэпкъэгъухэм я пIэ Къэ-
бэрдей-Балъкъэрыр жэнэт 
унапIэу къызыщыхъу, Нал-
шык лэжьыгъэ зэрыщыб-
гъуэтынум шэч къыте зы мы-
хьэ, Азие Курытым щыщ хэр 
къиувакIэщ. Иджы африка-
нерхэм дапэплъэну? 

Онегин»-р къы щыдэкIар 1827 
гъэрщ. Япэу къагъэлъэгъуа сом 
мелуан 12-р драгъэуейм-дра-
гъэуейуэрэ, уасэр сом мелуан 
 28-м хуэкIуащ. КуэдкIэ абы къы-
кIэры хуакъым тхылъ бэзэрым 
щаща, Лермонтов Михаил и «Ге-
рой нашего времени»-р. Ар ящащ 
сом мелуани 6-кIэ, Гоголь Нико-
лай и «Арабески»-м - сом мелуа-
ни 2,8-рэ щIатащ. 

ЦIыхубэ гъащIэр бжыгъэкIэ зэ-
зы гъэзахуэхэм зэрыжаIэмкIэ, 
тхы лъымпIэкIэ къыдагъэкI тхылъ-
хэм ящыщу нэхъ щIэупщIэшхуэ 
зиIэр Булгаков Михаил и «Мастер 
и Маргарита» романырщ. ЕтIуанэ 
увыпIэр Достоевскэм и «Братья 
Карамазовы» яIыгъщ, ещанэр - 
Толстой Лев и «Аннэ Карени-
на»-м. Иужьрейм мыгувэу щы-
тепсэлъыхьынущ мазэ зыбжанэ 
ипэкIэ къызэрагъэпэща «ЦIыхубз 
тхылъеджэхэм я клубым». 
Хъыджэбзхэр тхьэмахуитI-щым 
зэ щызэхуос КъБКъУ-м пэгъунэ-
гъуу щыт, КIуэкIуэ Мурат игъэ-
лажьэ «Книжная среда» тхылъ 
тыкуэным. Псори зэгурыIуауэ зы 
тхылъ йоджэри, щхьэж и еп-
лъыкIэмкIэ адрейхэм ядогуашэ. 

Налшык иджыпстурей IуэхукIэ 
нэхъ щызэбгрыкIыр Щауэхэ Iэс-
фаррэ Ибрэхьимрэ зэдатха «Па-
циент 132» повесть цIыкIумрэ 
Ибрэхьим и «Клетка» повес-
тымрэщ. Iэсфар философие щIэ-
ныгъэхэмкIэ докторщ, Адыгейм 
гуманитар къэхутэныгъэхэмкIэ и 
институтым щолажьэ, Ибрэхьим 

юридическэ щIэныгъэхэмкIэ канди-
датщ, Адыгэ къэрал университетым 
щрегъаджэ. Зи гугъу тщIы тхылъи-
тIри зэрытхар урысыбзэщ, гукъыдэж 
зиIэм интернетым къы-
щыхуэгъуэтынущ. Езыхэр зы щыщ 
Адыгейм и гъунэм икIри, щIэны-
гъэлIхэм я тхылъхэм я пщIэр Нал-
шыки къэсащ. ЩIалэгъуалэм я 
щIэныгъэ зэIэпыхыпIэ, зэрыгъэ-
гушхуапIэ хъуа, ищхьэкIэ зи гугъу 
щытщIа «Книжная среда» тыкуэным 
екIуалIэхэр тхакIуэхэм яхуэзэри, я Iэ-
дакъэщIэкIым теухуауэ епсэлъы-
лIащ. ИужькIэ зэкъуэшитIыр щыт-
лъэгъуащ Осетием къыщыдэкI 
«Дарьял» журналым и редакцэм. 
Куэд дэмыкIыу ахэр къыща-
гъэпсэлъэнущ филологие щIэны-

гъэхэмкIэ кандидат, КъБКъУ-м 
урыс литературэр щезыгъэдж 
 Битокъу Маринэ и «Литературэ 
 салоным». 

ТхылъымпIэм тет тхылъ хъуми, 
интернетым къратхыкIыу еджэу 
щытми, тхылъ еджэхэр кIуэ пэтми 
нэхъыбэ зэрыхъур нэрылъагъущ. 
Мы лъэныкъуэмкIэ фIыуэ къы-
щощхьэпэ зэманым декIу модель 
библиотекэхэр. 

Утепсэлъыхьыну зыхуэфащэ 
хъыбарыщIэщ зи цIэ къитIуа Бито-
къу Маринэ щIэуэ зэхишэ «Усыгъэ 
курсхэри». «Культурэм зегъэу-
жьынымкIэ центрым» Битокъум 
щIэх-щIэхыурэ литературэм теухуа 
лекцэхэр щрегъэкIуэкI. Иджы 
хъыджэбзым и мурадщ усыгъэм 
нэхъыфIу зыхэзыгъэгъуэзэну хуей 
цIыхуи 8 къищтэу, дерси 10 ядри-
гъэкIуэкIыну. ИужькIэ еджакIуэхэм 
сертификат, абы зэрыщеджам и 
щыхьэту къэув дэфтэрхэр ира-
тыжынущ. «Сэ жысIэркъым дер-
сипщIым иужькIэ усэм псори 
хэфщIыкIыу фыхъуну, - щетх Ма-
ринэ и телеграм напэкIуэцIым. - 
Ауэ, Некрасовми зэрыжиIауэ, 
усэкIэ фIэкIа къыпхуэмыгъэуш 
Iэпэ гуэр цIыхугум иIэщи, ар къы-
зэрывгъэпсэлъэну щIыкIэм зы лэ-
бакъуэкIэ нэхъ мыхъуми дыбгъэ-
дыхьэнщ». 

И гугъу дымыщIын тлъэкIыр-
къым иужьрейуэ «Книжная сре-
да» тыкуэным щекIуэкIа усэ 
пшыхьми. Зэпеуэу щымыту, щIа-

лэхэмрэ пщащэхэмрэ щхьэж игу 
ирихь усэр зригъащIэри, утыкум 
къыщеджащ. Еджэми лажьэми, я 
хущIыхьэгъуэр тхылъым дэзы-
гуэш, ялъэкI къамыгъанэу, Хэкум 
зи лъабжьэ щызыгъэтIылъыну еIэ 
мы щIалэгъуалэм уащымыгуфIы-
кIыпIэ иIэкъым. Щытхъу щхьэхуэ 
хуэфащэщ пшыхьым къекIуэлIа-
хэми абы еплъыжахэми я псэр 
зыхьэхуа Арыщ Дамир. Къэрэ-
гъэш щыщ щIалэ цIыкIур илъэс 
зыбжанэ хъуауэ «ДыгъафIэ къа-
лэм» Таз ФатIимэ щигъэлажьэ 
«Шэху уэздыгъэ» литературэ зэ-
гухьэныгъэм хэтщ. Усэ пшыхьым 
Дамир къыщеджащ «Сыадыгэщ» 
зыфIища, езым зэхилъхьа усэм: 
Садыгэщ. Адыгагъэр 
Си лъым хэту сыкъалъхуащ,
Псалъэ нэсхэм яхэлъ пэжыр 
Дэ, щIэблэщIэм, тIэщIэхуащ. 

Адыгэбзэм и IэфIагъыр 
НэгъуэщI бзэм тщигъэгъупщащ,
Лъэпкъ гъунэгъухэм хабзэу яIэр 
Щхъухь пэлъытэу къытхуэнащ. 

Адыгэбзэр дэ тщыгъупщэм, 
Ди щхьэм и пщIэр тфIэкIуэдынщ.
Iуащхьэмахуэ и хьэдагъэм
Нэпсу хэтым дитхьэлэнщ. 

Дамир и сатырхэр зэ Iуплъэ-
гъуэкIэ сабий усэу къыпщыхъуми, 
и псалъэхэм зи щхьэцыр тхъуахэр 
нэгъунэ зытемыукIытыхьын купщIэ 
ящIэлъщ. Аращи, дигу дымыгъэ-
кIуэду, фIым девгъаджэ.

Нобэ лъэпкъ хабзэкIэ дызэджэр зэман гуэрым «Уэркъ 
хабзэу» щытыгъащ икIи абы тетт зи щхьэм пщIэ 
хуэзыщIыж дэтхэнэри. ЩIалэ гуэрым щытхъунумэ, 
 «Уэркъ щауэ хуэдэщ», жаIэу иригушхуэрт. 

АДЫГЭ хабзэр ткIийт жыпIэмэ, ткIийт. Ди зэманым къащтэ 
унафэхэм хуэдэ дыдэу, ди лъэпкъ хабзэхэми гъащIэм 
къыщыхъу Iуэхугъуэ псори зэрагъакIуэрт. ХабзэмкIэ щап-
хъэу щытын хуейт уэркъхэр, абы къыхэкIыуи цIыху къызэ-
рыгуэкIым хуагъэгъур хуадэнутэкъым. Уэркъыныр цIыхур 
къызыхэкIа лъэпкъым и закъуэтэкъым зэлъытар, атIэ, пса-
лъэм папщIэ, зи лIыхъужьыгъэкIэ зауэм къыхэща дэтхэнэ -
ми апхуэдэ хуитыныгъэ игъуэтырт.

Сыт хуэдэ мыхьэнэт-тIэ пасэм «лIыгъэ» псалъэм ирату 
щытар?! ЛIыгъэ хэлъыныр къыгуэхыпIэ имыIэу уэркъым и 
хьэл-щэн нэхъыщхьэ дыдэу щытын хуейт. Къэрабгъэу 
 зыкъэзыгъэлъагъуэм, шэч хэмылъу, ар хуагъэдэхэнутэ-
къым, ауэ апхуэдэ къызыщыщIар уэркърамэ, а цIэ лъапIэр 
фIэкIуэдырт. НэгъуэщIу жыпIэмэ, лIыхъусэжьыр къикIуэ-
тамэ, псэу иIэжтэкъым - «унэ дэмыхьэ, хьэдэ имых» жаIэр -
ти, абы и лъапсэ зыри ихьэнутэкъым, уеблэмэ и дауэдап-
щэхэми хэтынутэкъым. Ныбжьэгъухэм я щIыбагъыр ап-
хуэдэм хуагъазэрт, зы хъыджэбзи къыдэкIуэнутэкъым, 
лъэпкъ зэхуэсхэм зэрыхамыгъэтынум и гугъу умыщIыххи. 
Нэгум Шорэ зэритхыжамкIэ, къэрабгъэм ягу щагъэкIын 
 папщIэ, щIакIуэ пыIэ фэджыпхъэ щхьэрыгъыу зэхуэсым и 
утыкум ар кърашэрт икIи витI хуэдиз и емыкIуагъым пщIэ 
щIитыну тралъхьэрт. Языныкъуэхэм деж зэрыщатхымкIэ, 
апхуэдэ пыIэр къэрабгъэр къэзылъхуа и анэм щхьэрыгъыну 
пагъэувырт, и напэр щIалэм лIыгъэкIэ игъэкъэбзэжыхукIэ. 
Къэрабгъэм и пыIэм зэреджэр «пIынэт». Апхуэдэ мыхьэнэ 
игъэзащIэу IуэрыIуатэми хэтщ «къэрабгъэ джанэкIэ» 
зэджэр.

ЗэрыжытIауэ, къэрабгъэм къуаншагъэр щигъэзэкIуэжы-
фынур е лIыгъэ щIапIэрат, е и лIэныгъэкIэт. АпщIондэху абы 
и унагъуэм гуауэ илъым хуэдэт. Зи напэр текIа зауэлIым и 
щхьэгъусэм хуэгузавэрт: «Уи лIым и напэр тхьэм хужь 
ищIыж», - жаIэу.

Уэркъым къыкIэлъыкIуэу хьэл-щэныфIу хэлъын хуейр 
жиIам тебгъуэтэжу, емыпIэщIэкIыу унафэ ищIыфу щы-
тынырт. Сыт хуэдэ щытыкIэ ихуами, абы шыIэ зыхигъэлъын, 
мыгужьейуэ зыри зэран зэрызыхуимыгъэхъуным иужь итын 
хуейт. Абы и щапхъэу IуэрыIуатэм къыщыхьащ Къармэ 
 уэркъ лъэпкъыр я дыжьыныгъуэр яIэщIэкIыу  беслъэн 
 уэркъхэм (я пщIэкIэ нэхъ лъахъшэт) хабжэ зэры хъуауэ 
щытар. IуэрыIуатэм щытхаращ: «Къармэхэ жьын дум къи-
гъащтэри, лIакъуэлIэшым къыхадзыжащ». Мыр гушыIэ 
хуэдэу щытщ, ауэ тхыдэ дэфтэрхэм къызэрыщыгъэлъэ-
гъуамкIэ, ипэжыпIэкIэ Къармэхэ дыжьыныгъуэ зыIыгъахэм 
ящыщащ икIи иужькIэ уэркъ къызэрыгуэкIхэм я деж къра-
гъэIэпхъухауэ щытащ. Абы щхьэусыгъуэ хуэхъуар я пщIан-
тIэм дэс кърым зауэлIхэр яукIын ямыдэу зэрыщIагъэпхъуэ-
жарт. Къармэхэ къэрабгъэу аратэкъым, атIэ кърым хъан -
хэм благъагъэ хуаIэт: хъыбархэм зэрыхэтымкIэ, я зы пхъур 
кърым тетыгъуэм яшат… 

ШыIэрэ бэшэчагърэ. Мы тIур уэркъ щауэм пасэу халъхьэн 
щIадзэрт. Абы щабагъэ къигъэлъагъуэ хъунутэкъым, псом 
нэхърэ нэхъ къарууфIэу щытыпхъэт. Напэтехыу къалъытэрт 
езэшауэ, и къару къимыхьу, мэжалIэу е, псалъэм папщIэ, 
щIыIэм ису жиIэу зэхахыныр.

Шэрджэсхэм хъыбар куэд яIэщ лIыхъужьым и бэшэча -
гъэр щагъэлъапIэу. IуэрыIуатэм къызэрыхэщымкIэ, Анде-
мыр къан илъэс 15-м щегъэжьауэ шым шэсын щIидзат. Къэ-
рэгъулу щытыну е шыхэр щIищэну къыщыхуихуэм, щIы-
махуэм и нэхъ уаеми абы жэщ псом и нэр имыгъэджылу и 
пIэм итыфырт. Абы щхьэкIэ «чэщанэкIэ» еджэн щIадзат. 

Шэрджэсхэр зэрырипагэ хьэлхэм ящыщт гуауэми гугъу-
ехьми къэмыланджэу зэрыпхыкIыфыр. Тхыдэдж Дубровин 
Николай абы теухуауэ итхащ: «Шэрджэсхэм хуэдэ дыдэу 
шынэ зымыщIэ европей цIыхум япэр ящхьэпрокIыж узыр 
зыхамыщIэу зэрызагъэсэфымкIэ».

1863 - 1864 гъэхэм Кавказ Ищхъэрэм щыIа Фонвиль Аль ф-
ред итхыжат мыпхуэдэу: «УIэгъэ хъуа шэрджэсым телъ хьэ-
забыр зэришэчыфымрэ зэрыдихыфымрэ гъэщIэгъуэнщ; 
фэбжьым я нэхъ хьэлъэр къытехуами, ар зэи гуIэкъым, 
уеблэмэ зыри зыхимыщIэ хуэдэщ».

БАГЪЭТЫР  Луизэ.

Кисловодск (Нартсанэ) къалэм и Лъэпкъ паркым 
шыщхьэуIум и 11 - 30-хэм щокIуэкI «Водопийцы» япэ ху-
дожественнэ арт-фестивалыр, «Кисловодск» паркыр 
илъэс 200 зэрыри къум и щIыхькIэ къызэрагъэпэщар. 
Абы хыхьэу мы  махуэхэм екIуэкIа «Парк для всех» выс-
тавкэ-зэпеуэм  щагъэлъэгъуащ Къэбэрдей-Балъкъэрым  
и сурэтыщIу 8-м я лэжьыгъипщI.

ФЕСТИВАЛЫМ хэтащ Пятигорск, ЕсэнтIыгу къалэхэм, 
Къэбэрдей-Балъкъэр, Дагъыстэн, Осетие Ищхъэрэ - Алание 
республикэхэм, Ставрополь, Красноярск крайхэм, Ново-
сибирск, Свердлов областхэм ящыщ художникхэр. Апхуэ -
дэу абы я нэгу зыщрагъэужьащ гъуазджэм и цIыху хэмрэ 
сурэт щIыным дихьэххэмрэ. Выставкэм хагъэхьащ щIы-
налъэм и щIыуэпс къулейр, абы и архитектурэр къы-
щыгъэлъэгъуа лэжьыгъэхэр. Гъэлъэгъуэныгъэм гъэсэны -
гъэ мыхьэнэ иIэщ, сурэтыщI гъуазджэ IэмалымкIэ щIы-
уэпсыр яхъумэну, хуэсакъыну къызэрыхураджар къэп лъы-
тэмэ. 

Выставкэ-зэпеуэм и япэ махуищым къэпщытакIуэ гупыр 
лэжьыгъэхэм хэплъащ, мастер-классхэр ятащ. Къэп щы-
такIуэ гупым хэтащ КъБР-м и СурэтыщIхэм я зэгухьэныгъэм 
и унафэщI Къаныкъуэ Жаннэ. 

ТЕКIУЖЬ  Заретэ.

Кисловодск - илъэс 200

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

жэуап зыхь  сек ретарьым и къуэ-
дзэ Джатокъуэ Марьянэ, коррек-
торхэу Щоджэн Иннэ (1, 4-нэ 
нап.), Щоджэн Заирэ  (2, 3-нэ 
нап.). 

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Физическэ щэнхабзэм и лэжьакIуэм и 
махуэм Бахъсэн районым и щIыпIэ адми-
нистрацэм щIалэгъуалэм ядэлэжьэнымрэ 
спортымкIэ и къудамэм Куба къуажэм 
щригъэкIуэкIащ футболымрэ стIолыщхьэ 
теннисымкIэ зэхьэзэхуэхэр.

АР КЪЫЗЭРАГЪЭПЭЩАТ «Спортыр нарко-
тикхэм я пIэкIэ» фIэщыгъэм щIэту. Футбо-
лымкIэ зэхьэзэхуэ екIуэкIам япэ увыпIэр  
къыщихьащ Ислъэмей къуажэм и курыт 
школ №4-м и гупым. ЕтIуанэ хъуащ Бахъсэн 
районым и спорт школ № 3-р, ещанэ увыпIэр 
Каменномост щыщ щIалэхэм яхьэхуащ.

«Куба» спорт IуэхущIапIэми а махуэм стIо-
лыщхьэ теннис лIэужьыгъуэмкIэ щызэхьэ-
зэхуащ (ныбжь зэхуэмыдэу гупищу гуэшауэ). 

НэхъыщIэхэм я деж текIуэныгъэр къыща-
хьащ Дэхъу зэшыпхъухэу Дисанэрэ Ай-
санэрэ, нэхъ цIыкIу дыдэхэм ящыщу пашэ 
хъуащ Джэдгъэф Алёнэрэ Дэхъу Аделинэрэ. 
ЩIалэ цIыкIухэм ящыщу чемпион хъуар 
ТхьэкIумащIэ Дамирщ, етIуанэр - ТхьэкIума-
щIэ Ис лъамщ, жэз медалыр Мэшэжь Инар 
зыIэригъэхьащ.

Нэхъыжь гупым текIуэныгъэр къыщихьащ 
Налшык къалэм щыщ Тхьэгъэпсэу Альберт. 
ЕтIуанэ хъуари Налшык щыщщ, Къамбий 
Иналщ, ещанэр - Джэдгъэф Ахьмэдщ.

Зэпеуэхэм хэтахэм къыхагъэщащ ныб-
жьыщIэхэмрэ щIалэгъуалэмрэ наркотикым 
пэIэщIэ щIынымкIэ спортым дегъэхьэхыныр 
зэрыIэмалыфIыр.

КЪАНЩАУЭ Мэлычыпхъу.

Налшык шыгъэжапIэм 
илъэс къэс щрагъэкIуэкI ха-
бзэ Дербир екIурэ ещхьу 
къызэгъэпэщауэ щытащ, 
шы нэхъ лъэпкъыфIу нобэ-
кIэ къалъытэхэр хэтащ. Мы 
спорт лIэужьыгъуэм хуэ-
гъэп са «Шыхэм я дуней» те-
леканалым ар сыхьэтиблкIэ 
къигъэлъэгъуащ. Абы и мы-
закъуэу узэрыгушхуэ хъунщ 
ди шыгъэжапIэр къэралым 
щынэхъыфIу къызэралъы-
тэр, ди шууейхэми абы хэм 
ягъэсахэми пщIэш хуэ къы-
зэрыхуащIыр. 

АПХУЭДЭУИ къыхэгъэщып-
хъэщ мыгъэрей зэпеуэхэм я 
ахъшэ саугъэтхэр зэи хуэмы-
дэу зэрынэхъыбэр икIи еплъы-
ну къекIуалIэхэм я бжыгъэми 
зэрыхэхъуар. Къытежынухэр 
къэзыщIэхэми ахъшэ нэхъыбэ 
къахьыф хъуащ.

Илъэсищ зи ныбжь ин-
джылыз, хьэрып шы лъэпкъ-
хэр метр 2400-рэ зи кIыхьагъ 
гъуэгуанэм къыщызэдэжащ. 

Мы шыгъажэр Адыгэ фа-
щэм и махуэм зэрырихьэлIам 
къыхэкIыу абы зэрыхуэфэ-
щэнкIэ хуэпауэ цIыху куэд 
къекIуэ лIат. Лъэпкъ фащэр 
ящыгът зэ пеуэм и къызэгъэ-
пэ ща кIуэ хэм ящыщхэми, шы-
гъэжапIэм и унафэщI Сэкрэк 
Заури. 

Зэпеуэхэм щIидзэн ипэ къи-
хуэу республикэм и артистхэм 
нарт эпосым и лIыхъужь Бэ-
ды нокъуэ теухуа уэрэдыжьыр 
ягъэзащIэри, къызэхуэсахэм 
я гукъыдэжыр къаIэтащ. 

Абы иужькIэ, куэд щIауэ 
къе кIуэкI хабзэм тету, завод-
хэм къыщагъэхъуа шыхэр, 
илъэситI зи ныбжь лъэпкъ   
къабзэхэр метр 1400-м къы-
щызэдэжащ. Ар къихьащ 
«Новома рьевское» мэкъу-
мэш предприятэм къраша, 
Хьэмыз Рэ мэзан и шым. Те-
сар Шыгъу шэ Айдэмырщ.

«Саугъэтышхуэр», илъэситI 
хъу хьэрыпышхэм я деж метр 
1400-м щагъэджэгуар, мас-
тер-гъэсакIуэ Дер Iэмырбэч и 
шым къихьащ. Шыр къэзы-
гъэжар Сыжажэ Русланщ.

«Налшык» хьэлвэ заводым 
иш метр 1600-м къыщыжэ 
«аме рикан» пцIэгъуэплъыр 
куэд щIауэ шыгъажэм дихьэх-
хэм фIыуэ ялъэгъуащ икIи и 
нэхъыбэм абы текIуэныгъэр 
къихьыну хуагъэфащэрт. Ар 
зэпеуэм хуэзыгъэхьэзыра   
Балъкъэр Хъусейн шууей Улу-
баев Хьэмзэт къригъэгъэжащ 
икIи щыуакъым – япэ увыпIэр 
къихьащ.

«Пащтыхь тажкIэ» зэджэ 
«Саугъэтышхуэр» метр 
 1600-м Мит МифкIэ зэджэ 
шым, Сэкрэк Заур ейм, къы-
щихьыну куэдым ягугъат, ауэ 
ветеринархэм ар зэдэжэм ха-
гъэтакъым. Мыбдеж япэ 
увыпIэр щызыубыдар Куэбэ-
шэ кIэ Анзор и «американ» 
Хьэтэжы къуей шырщ. Ар зы-
гъэ хьэзырар Пщызэ Артурщ. 
Къэ зыгъэжар Каппушев Мыр-
зэбэчщ. Мы шууейм а махуэм 
къихьа текIуэныгъиплIым 
мыр я пэублэт.

Пономаренкэ Елизаветэ Къэбэрдей-Балъкъэрым и 
 гъуэгугъэлъагъуэ (аудиогид) ищIащ, «Телеграм» социаль-
нэ сетым и чат-ботыр и лъабжьэу.

АПХУЭДЭУ щIыналъэм хуэупса хъыджэбзым фIыщIэ      
хуэфащэщ, езым и мылъкукIэ мы Iуэхур зэрызэфIихар    
къэплъытэмэ.

Елизаветэ жеIэ ди щIыналъэм зыгъэпсэхуакIуэ къакIуэхэм 
абы и тхыдэр ящIэн хуейуэ. КъБКъУ-м Менеджментымрэ ту-
ризмэмкIэ и институтым и магистратурэм «Гостиничное де-
ло» IэщIагъэм щыхуеджэ Елизаветэ мы лэжьыгъэр щызэхи-
гъэувэм, ди деж зыгъэпсэхуакIуэ къакIуэхэр нэхъыбэрэ 
зыщIэупщIэм трищIыхьащ. 

ГъэщIэгъуэныр аракъэ, и щIыкIэкIэ мыбы хуэдэ нэхъ ипэкIэ 
ящIауэ щыIэкъым. «ЛисаНальчик» чат-ботыр къызэIупха 
иужь, ди республикэм и щIыпIэ цIэрыIуэхэм язым и цIэр ипт-
хэу, абы теухуа хъыбарым ущедаIуэ хъунущ.

- Туристхэм я дежкIэ нэхъ тынш хъун папщIэ, мурад сщIащ 
къалэр хьэблэ-хьэблэкIэ зэпызудыну (къалэку, Долинск, Гор-
нэ, Стрелкэ, Затишье), - жеIэ хъыджэбзым. - Уэ узэрыкIуэну 
гъуэгур езым къыхэпх хъунущ.

Япэ напэкIуэцIым Налшык къалэм и тхыдэр итщ. АдэкIэ 
къа лэм и щIыналъэ гуэр къыхыбох, узыхуей щIыпIэр иботхэ. 
ЩIыпIэ къыхэпхам и сурэтыр тету и хъыбарыр, тхыдэр къыб-
жеIэ.

Абы цIыхухъуитI къоджэ, нэхъыжьрэ нэхъ щIалэрэ. Ауэ ар 
зи макъыр къыпхуэцIыхунукъым сыт щхьэкIэ жыпIэмэ, ней-
росетымкIэ макъхэр яхъуэжащ. «ЛисаНальчик» чат-ботыр 
Телеграмыр къэзыгъэсэбэп куэдым ягу ирихьауэ ятх. 

Пономаренкэ Елизаветэ езым и закъуэ зэхуихьэсащ щIы-
пIэхэм ятеухуа хъыбархэр.

- Программэр зэхэзылъхьар сэращ. Сэ медицинэм и фи-
зик IэщIагъэр сиIэщи, мыр къызэхьэлъэкIакъым. Туризмэм 
куэд щIауэ сыдихьэхырт, абы куууэ зыщызгъэгъуэзэну сы-
хуейти аращ зыщIезыпщытар, - жеIэ хъыджэбзым.

Елизаветэ и лэжьыгъэм папщIэ грант гуэри къыдихакъым. 
Налшык, Кавминводы, Урысейм и нэгъуэщI хэгъэгухэм я 
хъыбарегъащIэ IэнатIэхэм рекламэ къыщищэхури, абыхэм-
кIэ хэIущIыIу ищIащ и гъуэгугъэлъагъуэр. 

Хъыджэбзым «ЛисаНальчик» чат-ботым зригъэубгъуну, 
КъБР-м и нэгъуэщI щIыналъэхэри къыхигъэхьэну, илъэс    
хъурейкIэ лажьэ Iуащхьэмахуэ лъапэ иIэ зыгъэпсэхупIэхэри 
къызэщIиубыдэну и мурадщ.

- Сэ сызыхуейр зыщ - Къэбэрдей-Балъкъэр щIыналъэм и 
да хагъэр нэхъыбэм къезгъэцIыхунырщ, абы зыгъэпсэхуа-
кIуэ къакIуэхэм я бжыгъэм хэзгъэхъуэнырщ, - жеIэ Елизаве-
тэ.

ТЭРЧОКЪУЭ Дисэ.

Къэбэрдей-Балъкъэрым иджыблагъэ 
щекIуэкIащ «Краса Кавказа-2023» фIэ-
щы гъэм щIэт зэпеуэ. Дэ десэжащ ап хуэ-
дэхэм, ауэ мыбы хэтар зи Iэ п къ   лъэп-
къым сэкъат иIэ хъыджэбзхэрщ. 

IУЭХУМ и къызэгъэпэщакIуэр «На коляс-
ке без барьеров» жылагъуэ IуэхущIапIэм и 
Къэбэрдей-Балъкъэр къудамэрщ. Ставро-
поль щIыналъэм, Ингуш Республикэм, 
Осетие Ищхъэрэ-Аланием щыщу хъы-
джэб зих хэтащ абы.

Зэпеуэм кърагъэблэгъа хъыджэбзхэр 
тхьэмахуэкIэ щыхьэщIащ ди республикэм. 
Ди щIыналъэм щыпсэу лъэпкъхэм къа-
декIуэкI хабзэм, щэнхабзэм нэIуасэ хуа-
щIа иужь, КъБР-м и щIыпIэ дахэхэр ира-
гъэлъэгъуащ. Ахэр хэту къызэрагъэпэща 
стIол хъурейм щхьэж къыздикIа щIыпIэм  
и гугъу щащIа иужь, коляскэ исхэр Кав-
казым щызекIуэфын, я гъащIэр нэхъ тынш 
хъун папщIэ щIапхъэу къалъытэхэм теп-
сэлъыхьащ.

Тхьэмахуэ кIуам хъыджэбзхэр щагъэ-
хьэщIащ «Сосрыкъуэ» шхапIэм. 

Зи Iэпкълъэпкъым сэкъат иIэхэм Кавказ 
Ищхъэрэм зыщагъэпсэхуну, щызекIуэну 
щаIэ Iэмалхэм теухуауэ щытащ КъБР-м 
Курортхэмрэ туризмэмкIэ и министерст-
вэм щрагъэкIуэкIа зэIущIэри. Абы къыхы-
хьащ УФ-м и хэгъэгуи 10-м я лIыкIуэхэр, 
турфирмэхэм я унафэщIхэр, гидхэр.          
КъБР-м Курортхэмрэ туризмэмкIэ и ми-
нистерствэм къыбгъэдэкIыу а зэIущIэм хэ-
тащ министрым и къуэдзэ Щхьэгъэпсэу 
Аслъэнбий.

Зэчэнджэщахэм Iуэху еплъыкIэ гъэщIэ-
гъуэнхэри къыхалъхьащ. 

- Сэ илъэсипщI мэхъу къалэм сызэ-
рыщыпсэурэ икIи солъагъу абы фIы и 
лъэныкъуэкIэ зэрызихъуэжыр. Ауэ иджыри 
щIэн хуей куэд щыIэщ. Абыхэм ящыщщ 
санаторэхэр къызэрызэгъэпэщар. Узын-
шагъэр егъэфIэкIуэным ехьэлIауэ абы 

щащIэ Iуэхутхьэбзэхэр сэбэп къысхуэхъу -
ну къысщохъу, ауэ коляскэ исхэм яхуэщIа, 
ахэр щызекIуэфын зыгъэпсэхупIэ дэ 
иджы ри диIэкъым, - жеIэ Ахъри Iэ-                                  
сият.

Киров къалэм щыщ Шалагиновэ Иринэ 
Налшык къалэр абыхэм къазэрыщыхъуам 
теухуауэ жиIар мыращ: «Налшык сы-
къызэрыкIуэрэ километри 8 къэскIухьати, 
гугъусыгъу гуэрхэм срихьэлIауэ, къызэгу-
гъуэкIаIауэ схужыIэнукъым».

ЗэIущIэм хэтахэм КъБР-м Курортхэмрэ 
туризмэмкIэ и министерствэм къыбгъэ-
дэкIыу ди щIыналъэм теухуа тхылъ хэмрэ 
гъуэгугъэлъагъуэхэмрэ иратащ.

Хъыджэбзхэм зыщрагъэплъыхьащ Гуэл 
щхъуантIэм, Iуащхьэмахуэ лъапэ.

Зэпеуэм хэтхэм щхьэж зы щыщ щIына-
лъэм теухуа видеотеплъэгъуэ кIэщIхэр, 
езыхэм нэхъыфIу ялъагъу щIы пIэхэр къа-
гъэлъэгъуащ, я зэфIэкIхэр, IэпэIэсагъэр 
къэпщытакIуэ гупым я пащхьэ ира-     
хьащ.

Мы зэпеуэм щытекIуар Ингуш Республи-
кэм щыщ Актамировэ Мадинэщ. Абы 
«Мисс Краса Кавказа», «Мисс Доброта» 
цIэ дахэхэр къыхуагъэфэщащ.

Мадинэ Нэзран дэт Щэнхабзэ уардэунэм 
щолажьэ, псапэ зыщIэ «Мял» зэгухьэны-
гъэм хэтщ. Хъыджэбзым дунейпсо эконо-
микэр едж. МузыкэмкIэ школым фор-
тепианэм щыхуеджащ, баскетбол джэгу 
гупым яхэтащ. Актамировэ Мадинэ и ехъу-
лIэныгъэ нэхъыщхьэу къелъытэ цIыхухэм 
и сэбэпынагъ зэраригъэкIыр.

«Краса Кавказа» зэпеуэм зэрыщыте-
кIуам и фIыгъэкIэ ар ирагъэблэгъащ 
Санкт-Петербург фокIадэм ще кIуэкIыну 
«Невская краса-2023» зэпеуэм.

«Сыкъыщалъхуа щIыналъэм хуэфащэу 
утыку ситыну сыхущIэкъуащ, къызэхъулIа-
мэ, куэду си гуапэщ», - жеIэ Мадинэ.

ЩОМАХУЭ Залинэ.

«Критериум» саугъэтым 
щIэбэнахэр илъэситI е нэ-
хъыбэ зи ныбжь шыхэрщ - мы-
быхэм яжар километр къу-
дейщ. Абы щытекIуащ «Эль-
брус» спорт клубым иш Ак-
сесс пцIэгъуэплъыр, Ар 
къигъэжащ Каппушев Мыр-
зэбэч, гъэсакIуэр Ало Эду-
ардщ.

Грознэ къалэм и шыгъэжа-
пIэм и щIыхькIэ ягъэува сау-
гъэтым щIэбэнахэм метр 
1800-рэ яжащ икIи, зыми 
зэри мыгугъауэ, Блэк Сван 
пцIэгъуэплъым, «Сады При-
донья» фирмэм ейм, ар къи-
хьащ. Шыр зыгъэхьэзырар 
етIуанэ категорие зиIэ гъэ-
сакIуэ Шоповалов Олегщ. 
Шууейр Суханов Денисщ.

Абы кIэлъыкIуэу Тэрч псым 
и щIыхькIэ ягъэува саугъэтым 
илъэсиплI нэхърэ мынэхъы-
щIэ хакIуэхэр километритIым 
щыщIэбэнахэщ. Ар къихьащ 
Абдулазизов Маирбэч и Эртен 
пцIэгъуэплъым. ГъэсакIуэр 
Юхигов Сайханщ. Шууейр Гу-
сейнов Гусейнщ. 

Еянэу къызэдэжахэм хэтар 
Къэбэрдей-Балъкъэрым и ин-
джылыз хакIуэхэрщ, илъэсищ 
нэхърэ мынэхъыщIэхэрщ. 
Абы хэм километритIым я зэ-
фIэкI щагъэунэхуащ. Къэзы-
хьар «американ» Джаент   
Тропщ, Каппушев Мырзэбэч 
зытесарщ. А зы махуэм къри-
убыдэу ар абы и ещанэ те-
кIуэныгъэт. Шыр зейр «Вол-
гоградскэ» заводырщ. Зыгъэ-
хьэзырар Касаев Хъусенщ.

Къэбэрдей-Балъкъэрым 
Мэкъу мэш хозяйствэмкIэ и 
министерствэм и саугъэтым 
щIэбэнынухэм километрищрэ 
метр 200-рэ яжын хуейт. Ди 
дэщIакIуэхэр хуабжьу щыгу-
гъырт ар Битокъуэ Мухьэ-
мэдрэ Къудей Хьэсэнрэ я 
Драгон Кид американышым 
къихьыну. Ауэ ар ещанэущ 
къызэрысар – и къарур хури-
къуакъым. Зыми зэримыгу-
гъауэ мы зэпеуэм щытекIуар 
Сэкрэк Заур и деж къыща-
лъхуа, Эдельханов Шапи ей 
Ихтирам шырщ. Мыбы и гъэ-
сакIуэр Къаскъул Олегщ. 
 Шууейр Мамуров Мирбекщ.

ЕпщIанэу метр 2400-м щы-
зэпеуахэр Урысейм къыща-
гъэхъуа, илъэсищ зи ныбжь 
инджылыз лъэпкъым щыщ-

хэрщ. Абы щытекIуащ Бухтоя-
ров Валентин и Эльбрус пцIэ-
гъуэплъыр. Шыр зыгъэ хьэ-
зырар Кантакузин Максутщ, 
тесар Иванской Александрщ.

«Налшык и Дерби саугъэт 
Нэхъыщхьэр» къэзыхьынум 
дэ щIакIуэхэр тепыIэншэу пэп-
лъэрт. Мыбы метр 2400-м 
къы щызэдэжэнухэр илъэсищ 
зи ныбжь хьэрыпышхэрт. Ахэр 
зэрыхъур 4 къудейти, хэзы-
щIыкIхэм гугъу емыхьу къа-
щIащ Апсны Голд шым, Пача-
лие Адгур ейм, ар зэрыху зэ-
фIэкIынур икIи щыуахэкъым. 
ГъэсакIуэр Джонджи Мин-
джиящ. Къэзыгъэжар Шыгъу-
шэ Айдэмырщ.

Гуп нэхъ лъэщым хэмыхуа-
хэр Къэбэрдей-Балъкъэрым 
абыхэм папщIэ щхьэхуэу 
игъэ ува саугъэтым щIэбэ-
нащ. Абыхэм къапэщылът  
метр 2400-м къыщызэдэжэ -
ну. Мы «Дерби нэхъ цIыкIу» 
зыфIаща зэпеуэм «Волго-
град скэ» шы заводым ей,  
 Токъу Му хьэмэт бэджэнду 
иIыгъ Супер Таргет текIуэны-
гъэр къыщихьащ. Шууейр   
Каппушев Магометщ. 

Нэхъыщхьэу къалъытэ  Къэ-
бэрдей-Балъкъэрым и Дер-
бим щIэбэнхэм я зэпеуэм 
щыщIидзар пщыхьэщхьэм 
сыхьэтихырщ, ауэ шыгъажэм 
дихьэххэр абы пэплъащ. Те-
кIуэныгъэр къэзыхьар къэ-
захъ Муканбеткалиев Тлеку 
иш Кабирханщ, Токъу Мухьэ-
мэт бэджэнду иIыгъырщ. Те-
сар еплIанэу мы махуэм япэу 
къэса Каппушев Мырзэбэчщ. 
Шыр зыIыгъри зыгъасэри 
Шавуев Арслъэнджэрийщ. И 
лэжьыгъэфIым папщIэ, куэд 
щIауэ пэжу къызэрыхущытым 
щхьэкIэ Сэкрэк Заур абы 
адыгэ къамэ тыгъэ хуищIащ. 

Шыгъажэм бжьыпэр щы-
зыубыдахэр гъэлъэпIэ нымрэ 
саугъэт етынымрэ хэтахэщ 
КъБР-м и Правительствэм и 
УнафэщIым и къуэдзэ Къу-
ныжь МуIэед, республикэм 
мэкъумэш хозяйствэмкIэ и 
министр Сыжажэ Хьэсэн, 
Налшык къалэм и админист-
рацэм и Iэтащхьэ Ахъуэхъу 
Таймураз. 

Апхуэдэу шыгъа жэр ягъэдэ-
хащ, цIыхухэр ягъэзэшакъым 
щIыпIэ артистхэм.

ЗЕИКЪУЭ  Аслъэн.

Шэч зыхуащIыр 
яубыдащ

Урысей МВД-м Шэджэм рай-
оным щиIэ къудамэм и плъыр-
пост къулыкъум и батальон хэхам 
и лэжьакIуэхэм, Щхьэлыкъуэ   
къуажэм и гъунэм къалэныр 
щрахьэкIыу щIалэщIэ гуэрым 
шэч хуащIащ. 

Илъэс 23-рэ хъу, Шэджэм къа-
лэдэсым и тхылъхэр къыща-

пщытэм и бгырыпхым дегъэубыда 
сумкIэм кърахащ хьэжахэкI пкъы-
гъуэ зэрылъ полимер зэкIуэцIы-
шыхьауэ 7. Абы и автомашинэр 
щызэпаплъыхьым, полицейхэм 
къагъуэтащ апхуэдэ пкъыгъуэ 
зэрылъ зэкIуэцIышыхьауэ тIу. 

Яубыдам зэрыжиIамкIэ, абыхэм 
ярылът наркотикхэкI, ИнтернеткIэ 
зыIэригъэхьауэ икIи щэху гъэ тIы-
лъы пIэхэр къигъэсэбэпу республи-
кэм щригъэкIыну и мурадт. Иужь-
кIэ щIалэщIэм хабзэхъумэ хэм яж-
риIащ наркотикхэкI пкъы гъуэ щи-
гъэтIылъыну зыхунэса щIы пIэхэр 
зыхуэдэр. Абыхэм полицейхэм 
къыщащтащ зэкIуэцIышы хьауэ 7. 

Экспертым къызэрилъытэмкIэ, 
къытрахар «мефедрон» нарко-
тикхэкIщ, грамм 11,28-рэ хъууэ. 

Урысей МВД-м Шэджэм рай-
оным щиIэ къудамэм и Следствен-
нэ IэнатIэм уголовнэ Iуэху къиIэ-
тащ УФ-м и УК-м 30-нэ статьям и 
3-нэ Iыхьэм, 228.1-нэ статьям и 
4-нэ Iыхьэм и «г» пунктым япкъ ит-
кIэ.

Фадэ нэпцI ищэрт
Урысей МВД-м и къудамэу Ар-

уан районым щыIэм и следова-
телым и кIэм нигъэсащ Аруан   
къуажэм щыпсэу, илъэс 60 зи 
ныбжь цIыхубзыр зэрагъэкъуан-

шэм теухуа уголовнэ Iуэхур. Кон-
трафакт фадэхэкI иригъэкIыу ар 
къыщIагъэщащ. 

Нэхъапэми къатащ, полицейхэм 
къызэрызэпаудар щIыналъэм  
фа дэхэкI нэпцIхэр зэрыщащэр. 
КъБР-м щыIэ МВД-м Экономикэ 
шынагъуэншагъэмрэ коррупцэм 
пэщIэтынымкIэ и управленэм и 
лэжьакIуэхэм ягъэкъуаншэ 
цIыхубзым, фадэхэкI хэр щэнымрэ 
тыкуэнхэм яIэрыгъэхьэнымкIэ 
фирмэм и уна фэ щIым, и псэупIэр 
къыщащым къыт рахащ фадэхэкI 
птулъкIэ 600, федеральнэ мар-
кэхэр темыту.

ИрагъэкIуэкIа экспертизэм къы-

зэригъэлъэгъуамкIэ, къагъуэта 
фа дэхэкIхэр ГОСТ-м къигъэувхэм 
те хуэркъым икIи градус 36-м  
щхьэ дэхыркъым. Къытраха ар-
къэр сом мини 157-м щIигъу и уа-
сэщ. Ягъэкъуаншэм и мылъку сом 
мелуан 1,1-рэ хъур пIалъэкIэ къат-
хьэкъуащ. 

Урысей Федерацэм и Уголовнэ 
кодексым и 171.3 статьям и 1-нэ 
Iыхьэм ипкъ иткIэ къаIэта уголов -
нэ Iуэхур щызэхагъэкIым ар яхъуэ-
жащ УФ-м и УК-м и 171.1 статьям и 
5-нэ IыхьэмкIэ. Зэрагъэкъуаншэр 
судым Iэрагъэхьащ хэплъэну.

ДЫГУЛЫБГЪУ  Жантинэ. 

Кавазым хиубыдэ щIы-
налъэхэм щомыщхэм (ле-
опард) я щхьэ бжыгъэхэм 
къыщыхэгъэхъуэжыным 
теухуауэ Сочэ и лъэпкъ 
паркым илъэс зыбжанэ 
хъуауэ щылажьэ цен-
трым лэжьыгъэшхуэ 
щра гъэ кIуэкI.

А КЪАЛЭНЫР къезыхьэ-
лIэ хэм мы гъэр яхуэфIауэ 
жыпIэ хъунущ: азие гупэм 
щыпсэу щомыщ лIэужьы-
гъуэхэм ящыщу иджыбла-
гъэ тIу дунейм къытехьащ, 
Олимпиерэ Симбадрэ (нэ-
хъапэм и гугъу фхуэтщIат) 
япэу шыр яIэщ. Швецием 
и зоопаркым кърашауэ 
щыта Шивэрэ Филоурэ 
етIуанэу шыр ягъуэтащ. 
Къапщтэ мэ, Олим пие зи 
цIэ що мыщыр Лиссабон и 
зоопаркым  кърашат, ма-
щIэ хъуа псэущхьэхэр гъэ-
бэ гъуэжыным ехьэлIауэ 
къащта европей прог рам-
мэм ипкъ иткIэ. ИлъэситI 
ипэкIэ абыхэм  къащIэхъуа 
шыритIым Чилмэсарэ 
Iэчыпсэрэ фIащащ - я 
кIэлъыплъа кIуэ хэм шап-
сыгъ яхэту къыщIэкIынт. 
Иджыпсту ахэр щхьэхуиту 
яутIыпщауэ Осетие Ищ-
хъэрэ - Аланием щыIэ 
«Турмонский» къэрал хъу-
мапIэм щыIэщ. Зэрыф-
лъагъущи, кIуэ дыжы пэн-
кIэ  зыте шыныхьу щыта 
псэу щ хьэхэм я щхьэ бжы-
гъэр хуэм-хуэмурэ къощIэ-
рэщIэж. Ахэр мэ зым хуиту 
щыщIаутIып щ хьэну пIа-
лъэр къызэрыблагъэу, 
дэт хэнэри лъэныкъуэ 
 куэдкIэ къапщытэ: щэк Iуэ-
нымкIэ, цIыхухэмрэ уна-
гъуэ псэущхьэхэмрэ зэра-
хущытымкIэ,  зэрызахъу-
мэ  жыфымкIэ. 

XX лIэщIыгъуэм и кум 
нэсыху щомыщхэр псэу-
щхьэ къызэрыгуэкIыу мэз-
хэм щIэсащ, Кавказым и 
щIыуэпс хъугъуэфIыгъуэ-
хэм хабжэу. ИужькIэ, псом 
хуэмыдэу къэралыр лъэ-
лъэжа нэужь, ахэр щыс-
хьын шэу къаукIыу хуе-
жьащ, я фэ дахэхэр, я 
шырхэр зыIэрагъэхьэну 
куэдыр хуейуэ. Ди Кавказ 
щIыналъэм ахэр мащIэ 
дыдэ зэрыщыхъуам игъэ-
пIейтея щIэныгъэлIхэм 
Сочэ зи  гугъу тщIа цен-
трыр къы щызэIуахын хуей 
щIэхъуари аращ. А Iуэху-
щIапIэм и къалэн нэ-
хъыщхьэр Кавказым и 
бгылъэ мэзхэм щомыщ-
хэм я бжыгъэр, щIына-
лъэм и инагъым тещIы-
хьауэ,  50-м щынэгъэ сы-
нырщ.

Лэжьыгъэр щаубла 2016 
гъэм къыщыщIэдзауэ 
азие гупэм и щомыщ лIэу-
жьы гъуэу езыхэм къагъэ-
хъуауэ 13 хуиту яутIып-
щащ. Нэхъапэм и гугъу 
фхуэтщIауэ щытащ абы-
хэм языныкъуэхэр Къэбэр-
дей-Балъкъэрым и гъу-
напкъэм къызэпрыкIауэ 
ди деж зэрыщыIэм. Ахэр 
щIэныгъэлIхэм я нэIэм 
щIэтщ икIи щыгъуазэщ 
гъэм и кIыхьагъым абыхэм 
яшхым, я хэщIапIэм, я 
узыншагъэр зыхуэдэм.

- ХэщIыныгъэшхуэ зы-
гъуэ та щомыщхэр гъэбэ-
гъуэжыныр «Экология» 
лъэпкъ проектым и унэ-
тIыныгъэ нэхъ инхэм 
ящыщщ икIи жэуаплыны-
гъэ тхэлъу дызыбгъэ ды-
хьэн хуей Iуэхущ. Псэу-
щхьэ Iэлыр щышыр дыдэм 
къы щыщIэдзауэ балигъ 
хъуху пIыным лэжьыгъэрэ 
къаруушхуэрэ токIуадэ, 
аращ дызэкъуэту абыхэм 
зедгъэужьыжын щIы-
хуейр, - жиIащ Урысейм 
щIыуэпс хъугъуэфIыгъуэ-
хэмрэ экологиемкIэ и ми-
нистр Козлов Александр. 

ШЭРЭДЖ Дисэ.

КъБР-м  щыIэ 
МВД-м  къет

Зэпеуэхэр

Сурэтхэр  Уэлджыр Артур трихащ.


